
FONDE, OKTOBA 1

STRAIP BILONG PAILOT

1 Korin 15:58
Olsem na, ol brata tru bilong mi, yupela i mas i stap strong, na i no
ken surik liklik. Yupela i save olsem, hatwok yupela i save mekim
long Bikpela, em bai i no inap lus nating. Olsem na oltaim yupela i
mas wok strong long mekim wok bilong Bikpela.

Long wok pailot, ol straip i save makim renk na risponsibiliti. Wanpela o
tupela straip i soim wanpela treini o junia pailot, tripela straip i soim
wanpela fest ofisa we i gat ful kwalifikesen, na foa em i kepten, dispela
pailot we i bosim ron bilong balus. Namba bilong straip i soim ol yia
bilong dedikesen pailot i givim i go long balus. Bipo long ol lain i lukim
wok bilong pailot, ol yia bilong dedikesen i bin kam pastaim. Olgeta
dedikesen bai i karim kaikai bihain.

Long wankain rot, wok yu mekim long Kingdom bilong God bai i go
bikpela, em God bai i luksave long em. Taim yu sanap strong na mekim
wok na gro, ol "straip" bilong yu bai i stat long kamap ples klia. Level
bilong wok bilong yu bai i go antap, na kaikai bilong wok bilong yu bai i
kamap ples klia. Givim yu yet i go long singaut bilong God antap long laip
bilong yu na bai yu witnes long ol blesing bilong Em insait long laip bilong
yu.

PREA BILONG TUDE

Papa, tenkyu long larim mi mekim wok bilong Yu. Mi save olsem taim
tingting bilong mi i stap long Yu, mi no inap long pundaun.

DIKLERESEN

Mi givim laip bilong mi i go long God na wok bilong Em! Taim mi mekim
wok bilong Em wantaim bel bilong mi, ol "straip" bilong mi long spirit bai i
kamap ples klia! Taim ol wok bilong mi i gro, ol blesing bilong God long
laip bilong mi tu bai i gro.

MOA STADI
Hibru 6:10

365 BAIBEL SALENS - DE 274
Luk 19:1-27; Buk Song 103-104

FRAIDE, OKTOBA 2

WANPELA KALA BILONG DAT FROG

Jems 1:14-15
Tasol bel bilong yumi olgeta wan wan i save kirap na pulim yumi.
Dispela laik nogut bilong yumi yet i save grisim yumi na giamanim
yumi, bilong kirapim yumi long mekim sin.

Insait long animal kingdom, dat frog i save muv long plua bilong ol
bikbus, tasol em i wanpela bilong ol narapela kain animal tru insait long
wol. Tingim, dispela frog i gat wanpela kala kala skin, wanpela brait kala
we i bilong givim tok lukaut long ol animal i laik kaikaim em. Sapos
wanpela narapela animal i laik traim long bagarapim em, ol bai i kisim
taim long ol posin we em i karim long skin bilong em.

Wanpela enemi i no save tokaut long em yet. Wankain olsem samting we
dispela dat frog i karim insait long en em i wanpela banis we i save
mekim ol narapela animal i tingting tupela. God i bin givim yu Tok Tru
bilong em olsem banis bilong yu. Strongim tingting bilong yu na mekim
yu yet i sanap strong agensim ol wok bilong man nogut taim yu banisim
yu yet insait long Tok Tru bilong God long olgeta de. No ken pundaun
long ol trik bilong man nogut; God i givim yu pawa bilong sanap strong
agensim ol atek na mekim ol dispela atek i lusim strong bilong ol.

PREA BILONG TUDE

Tenkyu, Bikpela, long rediyim mi wantaim Tok Tru bilong yu. Wantaim
save bilong mi long ol Tok bilong yu insait lo Baibel, enemi i no inap long
giamanim mi na daunim mi.

DIKLERESEN

Mi save long ol samting man nogut i save yusim. Maski wanem kain trik
bilong enemi, laip bilong mi i banis insait long Tok Tru bilong God; ol atek
bilong man nogut i no inap long mekim wanpela samting long mi!

MOA STADI
1 Jon 2:16

365 BAIBEL SALENS - DE 275
Aisaia 56-58; Kolosi 4

SATADE, OKTOBA 3

AIPAS OLSEM WANPELA BILAK BOKIS

Josua 6:2
Tasol Bikpela i tokim Josua olsem, “Harim gut. Bai mi givim yu
Jeriko, na king bilong en na ol strongpela soldia bilong en tu."

Yu bai kirap nogut long save olsem dispela tok "aipas olsem bilak bokis"
em planti lain i save yusim, dispela tingting olsem ol bilak bokis i no inap
long lukluk em i no tru. Olgeta bilak bokis i ken lukluk. Tasol, strong
bilong ol em i stap long eko-lokesen, wanpela saun sistem bilong ol
animal we i save mekim ol i "lukim" ol samting wantaim saun. Ol i ken
givim wanpela singaut we i bikpela na i save bauns long ol samting na i
kam bek long ol olsem ol eko, na brein bilong ol i save intapretim long
save long ol seip, distens, na hau ol dispela samting bai i pilim taim ol i
tasim.

Wankain tru yumi ol Kristen, eko-lokesen bilong yumi em i Tok Tru bilong
God. Tok Tru em i klia: pasin bilong yu long tingim samting em i pasin
bilong yu long kamapim nupela samting. Bipo long God i givim Jeriko i go
long han bilong Josua, Josua i nid long lukim em pastaim. Long kisim
olgeta samting we God i laikim yu long kisim, yu mas pastaim piksarim ol
dispela samting long tingting bilong yu. Harim saun bilong Tok Tru bilong
God na stat long lukim olgeta samting em i bin givim fri long yu.

PREA BILONG TUDE

Bikpela, mi pre olsem mi bai i go i kam long de bilong mi, taim mi harim
Tok Tru bilong Yu, na mi ken kisim olgeta samting Yu bin givim pinis fri
long mi!

DIKLERESEN

Mi lukim planti dua i open na ol opotuniti i open long mi long dispela yia!
Taim mi harim saun bilong Tok Tru, mi lukim ol promis bilong God i
kamap tru tru long laip bilong mi.

MOA STADI
Genesis 13:14-15

365 BAIBEL SALENS - DE 276
Aisaia 59-61; 1 Tesalonika 1

SANDE, OKTOBA 4

NARAKAIN ROT BILONG GOD

Jon 9:6
Jisas i tok olsem na em i spet long graun. Na em i tanim spet
wantaim graun, na i putim dispela graun long ai bilong dispela
aipas.

Planti ol Kristen i fokas tumas long hau God bai i givim ol blesing bilong
ol o mirakel na ol bai i stat long ting olsem em i hat tru bipo long ol i givim
ol askim bilong ol i go long Em. Tasol insait long Skripsa, yumi lukim
olsem God i ken yusim ol narakain rot long helpim yu. Insait long riding
bilong tude, Bikpela Jisas i bin oraitim wanpela aipas man taim em i
mekim klei long spet bilong Em na putim dispela klei i go long ai bilong
dispela man. Em i ken oraitim dispela man wantu tasol.

Tasol, dispela stori i soim olsem maski wanem kain rot o narakain rot,
God i gat pawa long seivim yu long ol samting nogut. Noken wari long
wanem we, wanem samting o wanem taim. Yu wok long mekim wok
bilong wanpela God bilong ol narakain mirakel we ol manmeri i no inap
long tingim o andastendim. Trastim rot bilong Em, maski em i wanpela
narakain rot.

PREA BILONG TUDE

Bikpela, God, gaidim mi taim mi muv i go insait long nupela wik. Givim ol
blesing i go long mi na famili bilong mi, maski wanem kain rot Yu yusim,
long nem bilong Jisas.

DIKLERESEN

Mi wok long mekim wok bilong wanpela God bilong ol narakain mirakel!
Maski samting mi laikim em i gat kainkain samting insait long em, em i
hat, o ol manmeri i ting em i no inap long kamap insait long hevi mi stap
long en, mi daunim dispela hevi bikos God i bin givim pawa long mi long
daunim enemi bilong mi!

MOA STADI
1 Korin 1:27

365 BAIBEL SALENS - DE 277
Aisaia 62-64; 1 Tesalonika 2



8 www.goodnewsdailydevotional.com

MANDE OKTOBA 5

TOK TRU EM I OYSTA SEL BILONG YU

Jems 1:22
Tasol dispela tok yupela i kisim, em yupela i mas bihainim. Yupela i
no ken harim nating tasol. Nogat. Sapos yupela i harim nating, orait
yupela i giamanim yupela yet.

"Wol em i oysta sel bilong yu" em i wanpela hap tok bilong strongim ol lain
long bilip olsem ol opotuniti i klostu long ol na ol i ken kisim. Em i kam
long drama bilong Shakespeare The Merry Wives of Windsor, we em i bin
raitim 4 handret yia i go pinis. Ful sentens em: "Wol em i oysta sel bilong
mi, wantaim bainet bilong mi, mi bai openim." Dispela tok i bin minim
olsem wol i holim ol tresa tasol yumi mas openim wantaim strong na wok
hat. Opotuniti i inap kam nating; yumi mas kisim wantaim strong.

Wankain tasol, Skripsa i skulim yumi long kisim ol promis bilong God taim
yumi mekim samting, bihainim tok, na bilip. Tok Tru bilong God em i tok
stia bilong olgeta pikinini bilong God, na i gat ol impoten samting bilong
spirit insait long em bilong ol pikinini bilong God long kamapim ol samting
ol i laikim na ol bai i gat planti gutpela samting. Harim tasol Tok Tru em i
no inap, yu mas mekim samting long wanem yu harim. Wankain olsem yu
openim wanpela oysta sel long kisim ol pel insait, yu mas makim wankain
long Tok Tru bilong God long kisim ol tresa i stap insait long em!

PREA BILONG TUDE

Bikpela, helpim mi long kamap gutpela sumatin bilong Tok Tru bilong Yu,
na painim ol planti tresa i stap insait long Em.

DIKLERESEN

Tok Tru bilong God i gat ol rits samting bilong spirit na bodi, na mi kisim ol
pel taim mi bihainim ol bikpela tingting i stap insait long Tok Tru. Taim mi
bihainim ol tok skul bilong Tok Tru, risalt bai i kamap. Mi mekim samting,
ol dua i open, na samting mi mekim i kamapim senis we ol narapela i
lukim.

MOA STADI
Jems 2:17

365 BAIBEL SALENS - DE 278
Aisaia 64-66; 1 Tesalonika 3

TUNDE, OKTOBA 6

GO INSAIT LONG GRAUN GOD I PROMIS LONG EN

Kolosi 1:13
Yumi bin i stap aninit long strong bilong tudak, na em i bin kisim
bek yumi na putim yumi insait long lain bilong Pikinini bilong en,
em dispela Pikinini em i save laikim tru:

Taim ol manmeri i kam autsait long taim nogut, planti manmeri i save
tanim i go long God, husat i ken bringim ol i kam autsait long ol problem,
taim nogut, na stragel. Tasol, planti taim ol i lus tingting olsem, bringim
man i kam autsait long wanpela hevi em i no wanpela samting tasol God
i promis long en insait long Tok Tru bilong Em. Em i laik long bringim yu i
kam autsait long tudak na i go insait long laip bilong lait.

Ol Israel i bin spendim planti yia aninit long ol Isip na ol i bin kamap fri
long han bilong Moses long pawa bilong God. Tasol stori bilong ol i no
pinis taim ol i kam autsait long Isip. Kam Autsait bilong ol em i bin pinis
taim ol i go insait long nupela graun i pulap long milk na hani, dispela
Graun God i Promis long en. Wankain tasol, God i bin senisim yu na
mekim yu i kamap pat bilong Kingdom bilong Em, wanpela Kingdom i
pulap long blesing, hiling, na ol gutpela samting. Em i bin bringim yu i go
autsait long lukim olsem samting yu go insait long en nau em i bikpela
moa long wanem samting yu bin lusim bihain.

PREA BILONG TUDE

Bikpela, helpim mi long wokabaut long laip Yu bin kisim mi i go insait
long en, na bai laip bilong mi i kamap piksa bilong Yu. Amen.

DIKLERESEN

Yu kisim mi long man nogut. Pawa bilong tudak i no inap long holim mi.
God i no kisim mi i kam autsait long trabel tasol, Em i kisim mi i go insait
long wanpela graun i pulap long ol promis.

MOA STADI
Wok Aposel 26:18

365 BAIBEL SALENS - DE 279
Jeremaia 1-2; 1 Tesalonika 4

TRINDE, OKTOBA 7

LO BILONG MURPHY

Rom 8:28
Yumi save, God i save mekim olgeta samting i wok wantaim bilong
mekim gut long ol man i save givim bel bilong ol long God. Em
dispela ol man God i tok pinis long kisim bek ol, na em i bin
singautim ol.

Lo bilong Murphy em i lo bilong ol samting long dispela graun we i tok
olsem ol samting i ken go rong long laip em ol bai i go rong long laip.
Dispela "lo" em i kisim biknem taim ol manmeri i bin mekim kainkain tok
piksa, planti manmeri i ting olsem ol samting nogut tru bai i kamap long
laip bilong ol, na dispela em i nomol. Tasol, long olgeta pikinini bilong
God, oposit em i tru. Baibel i tokim yumi olsem olgeta samting i save wok
wantaim long gutpela bilong yumi.

Em tru olsem i gat Lo bilong Murphy, tasol i gat Lo bilong Krais, wanpela
lo bilong spirit we bai i mekim ol samting yu laikim i kamap na i gro
bikpela moa. Dispela em i pasin bilong wanpela Kristen laip we i pulap
long blesing na i no save sot long wanpela samting. Yumi no ken stap
long laip we i save tingim olsem ol samting bai i bagarap o i no kamap
gut. Stat long tingim olsem ol bikpela na gutpela samting bai i kamap
long laip bilong yu long olgeta de.

PREA BILONG TUDE

God, tenkyu long olgeta ol presen Yu givim fri long mi insait long gutpela
marimari bilong Yu. Taim mi mekim ol samting long dispela wik, mi save
olsem olgeta samting bai i wok wantaim long gutpela bilong mi.

DIKLERESEN

Ol gutpela bikpela samting i wok long kamap insait long laip billong mi!
Dispela yia, ol trabel na samting no gut em Yu rausim pinis long famili
bilong mi. Mi save olsem mi bai kisim gutpela nius long nem bilong Jisas!

MOA STADI
Jeremaia 29:11

365 BAIBEL SALENS - DE 280
Jeremaia 3-5; 1 Tesalonika 5

FONDE, OKTOBA 8

HELT BILONG HEVEN

Lo 7:15
Na bai Bikpela i was gut long yupela na yupela i no ken kisim kain
kain sik. Na em i no ken salim ol dispela kain sik nogut yupela i bin
lukim long Isip bai i kamap long yupela. Tasol em bai i mekim ol
dispela sik i kamap long ol birua bilong yupela tasol.

Taim yu tokaut olsem Jisas Krais em i Bikpela Antap long laip bilong yu,
yu kisim olgeta samting we i stap insait long Em. Dispela laip i stap
oltaim olttaim bilong Em i kamap olsem samting bilong yu long
ekspiriensim nau yet. Tasol planti Kristen i save pre na askim gen long
helt bilong heven we ol i bin kisim pinis insait long pawa bilong salvesen.

Tok Tru i soim yumi olsem sik em i pat bilong dispela wol we i stap long
sin; tasol em i no samting bilong ol pikinini bilong God long kisim.
Wankain olsem God em i no stap insait long kalabus bilong sik na sua,
yumi tu i no stap insait long kalabus bilong sik na sua. Laip bilong yu i
bihainim ol samting Krais i givim fri long yu long diwai kros. Pawa bilong
kirap bek em i ken kamap ples klia insait long yu nau, na i no bihain long
yu dai. Kisim dispela pawa!

PREA BILONG TUDE

Tenkyu, Bikpela Jisas, long givim gutpela helt bilong heven long mi tude!
Taim mi tokaut olsem Yu Bikpela antap long laip bilong mi, sik na sua i
no gat sans bilong em, em i mas lus olgeta. Tenkyu olsem mi gat
nambawan gutpela helt tru.

DIKLERESEN

Laip bilong mi i tokaut long gutpela bilong God. Insait long Krais, sik i no
inap kam long mi o famili bilong mi. Insait long dispela yia bilong
Narapela Kain Oil, helt bilong heven em i bilong mi!

MOA STADI
1 Pita 2:24

365 BAIBEL SALENS - DE 281
Luk 19:28-48; Buk Song 105-106

FRAIDE, OKTOBA 9

TAIM NOGUT I NO MIN OLSEM YU PUNDAUN

2 Korin 4:17
long wanem, mipela i save, ol dispela hevi na pen mipela i save
karim, ol i no bikpela tumas, na ol bai i stap sotpela taim tasol. Na ol
bai i helpim mipela long kisim gutpela sindaun tru long heven, na
mipela bai i stap olsem oltaim oltaim. Na mipela i save, ol dispela
gutpela samting mipela bai i kisim, ol i winim tru olgeta arapela
samting.

Taim yu flai long balus, taim nogut bilong balus, planti taim em i nogut tru
taim yu kirap i go antap o taim yu i go daun. Dispela i kamap bikos balus i
senisim ples em i stap long en o balus i wok long muv i go long narapela
level bilong ea. Long wankain we, planti Kristen i save bungim "taim
nogut" na ting olsem man nogut i wok long win o olsem laip bilong ol i wok
long bagarap. Tasol samting i pait wantaim yu, em i evidens olsem yu
wok long klaim i go antap.

Ol testimoni i nidim stori bilong stragel o senis, bai glori bilong Bikpela i
kamap ples klia long ol lain i harim. No ken wari taim ol samting long laip i
luk hat; God i wok long mekim yu i go antap moa long mak we yu bin stap
long en bipo. Mak bilong yu nau i soim olsem God i no pinis wantaim yu
yet.

PREA BILONG TUDE

Bikpela, helpim long luksave olsem pasin bilong go antap long narapela
mak em i save kamap long kainkain we. Maski insait long ol samting we i
luk nogut tru, givim mi strong long lukim ol nupela we bai i kamap long laip
bilong mi!

DIKLERESEN

Ol hevi em ol i samting we i soim olsem God i wok long mekim mi go
antap. Mi wok long go antap olsem wanpela balus i flai long skai. Mi lusim
sik, stragel, pen, na pasin bilong stap turangu long dispela graun!

MOA STADI
Aisaia 48:10

365 BAIBEL SALENS - DE 282
Jeremaia 6-8; 2 Tesalonika 1

SATADE, OKTOBA 10

RETIKULA EKTIVETING SISTEM

Rom 7:15
Mi no save long wanem as tru mi save mekim ol pasin mi save
mekim. Ol pasin mi laikim tumas long mekim, em mi no save
mekim. Tasol ol pasin mi no laikim tru, em oltaim mi save mekim.

Taim yu fokas long no ken mekim samting, yu bai mekim dispela samting
we yu no laik long mekim. Retikula Ektiveting Sistem (RAS) i ken tok klia
long dispela pasin. RAS em i wanpela pat bilong brein bilong yu we i
save filtarim ol infomesen na i dairektim tingting bilong yu long wanem
samting long fokas moa long en. Taim yu wok long traim long no ken
mekim wanpela samting, brein bilong yu i wok long fokas long em, na
dispela i mekim isi moa long dispela samting long stap long tingting
bilong yu na influensim ol eksen bilong yu.

Olsem na maski long putim ol tingting bilong yumi long wanem samting
yumi i no laik long mekim, Skripsa i tokim yumi long putim tingting bilong
yumi long wanem samting i gutpela. Yumi i gat tingting bilong Krais. Taim
yumi i no fokas long stopim wanpela problem na fokas moa long God
husat i save fiksim ol, tingting bilong yumi bai i stat long senis, na wanem
samting wanpela taim i bin bosim fokas bilong yumi em bai i lus.

PREA BILONG TUDE

Papa, mi pre olsem mi bai kontinu long gro insait long Tok Tru bilong yu,
tingting na ol eksen bilong mi bai i kamap olsem wanpela mira bilong Yu,
long nem bilong Jisas we i gat olgeta pawa na strong!

DIKLERESEN

Mi gat tingting bilong Krais. Taim mi putim tingting bilong mi long ol
samting i stap antap, mi wok long senisim laip bilong mi, long insait na i
go autsait!

MOA STADI
1 Korin 2:16

365 BAIBEL SALENS - DE 283
Jeremaia 9-11; 2 Tesalonika 2

SANDE, OKTOBA 11

PENI LONG OL TINGTING BILONG YU

2 Timoti 2:15
Yu mas wok strong long kamap wokman tru, na bai God i laikim
wok bilong yu. Olsem na bai yu autim stret tok tru bilong God, na
bai yu no gat sem long ai bilong en.

I gat wanpela hap tok we planti lain i save long en, "wanpela peni long ol
tingting bilong yu," we i kam long pasin bilong laik long baim tingting
bilong wanpela man, bikos em i stap isi na i no toktok o em i wok long
tingting i stap. Planti taim ol i save mekim fani taim ol i mekim dispela tok.
Tasol yu save olsem tingting bilong yu em i wanpela impoten samting tru
long God?

Trupela samting em i stap insait long tingting bilong yu. Ol samting ol
man i raitim, redio, na televisen i save pait long spes insait long tingting
bilong yu long olgeta de. Olsem wanpela pikinini bilong God, em i wok
bilong yu long lainim long givim rum long divelop na stap wantaim Krais
insait long Tok Tru bilong Em long olgeta de. Givim tingting bilong yu i go
long Krais. Taim yu no givim tingting bilong yu long Krais, yu bai no inap
long lukim wanem ol trabel yu wok long putim yu yet i go insait long en
na yu bai i leit.

PREA BILONG TUDE

Bikpela, taim mi i go i kam long dispela wik, gaidim mi long stadim Tok
Tru bilong Yu. Helpim mi long senisim tingting bilong mi olgeta na ol
olpela peten bilong tingting, mekim samting na stap em ol i no inap long
influensim mi. Amen.

DIKLERESEN

Ol tingting bilong mi i winim moa long planti bilien mani! Taim mi ritim
Tok Tru bilong God, laip bilong mi i soim piksa bilong Bikpela Jisas Krais.

MOA STADI
Rom 12:2

365 BAIBEL SALENS - DE 284
Jeremaia 12-14; 2 Tesalonika 3

MANDE OKTOBA 12

PAS LONG PLENT WE I SAVE KARIM KAIKAI

Jon 15:5
Mi yet mi diwai wain, na yupela i han bilong diwai wain. Man i pas
long mi na mi pas long em, em i save karim planti kaikai. Sapos
yupela i lusim mi, yupela i no inap mekim wanpela samting.

Insait long wok gaden, grafting em i wanpela wok bilong pasim wanpela
brens bilong wanpela plent i go long rutstok bilong narapela plent na bai
tupela i gro olsem wanpela plent. Dispela em i wanem samting Krais i
wokim long yumi! Bipo long yu bin kam long Krais, yu bilong graun we i
wok long sting na dai, na i pulap wantaim tudak. Tasol taim yu kisim
Krais, yu wantu tasol i graft i go insait long wanpela laip we i save karim
kaikai!

Stap wantaim dispela tingting: olpela laip bilong yu em i no pas long yu.
Yu no stap long pawa bilong tudak na yu senis i kam insait long Kingdom
bilong Lait insait long dai na kirap bek bilong Jisas Krais. Insait long
dispela nupela laip, yu stap long raitpela posisen stret long karim kaikai
na gro i go bikpela. Wokabaut insait long dispela trupela laip tude!

PREA BILONG TUDE

God, tenkyu long soim mi olsem ol samting we i kamap long bipo em ol i
no as bilong laip bilong mi. Yu putim mi long raitpela posisen bilong
mekim gut long ol samting long laip bilong mi!

DIKLERESEN

Yu graftim mi i go insait long laip we i save karim kaikai. Pasin bilong sik,
stap turangu, na ol samting nogut i kamap long mi em ol samting long
laip bilong mi long bipo; man nogut i no inap long tasim mi nau. Mi gat
dispela laip bilong Krais insait long mi.

MOA STADI
Kolosi 1:13

365 BAIBEL SALENS - DE 285
Jeremaia 12-17; 1 Timoti 1

TUNDE, OKTOBA 13

BUL WE I SAVE RON I GO STRET

Gutpela Tingting 3:5-6
Yu mas bilip strong long Bikpela. Yu no ken ting save bilong yu yet
inap helpim yu. Long olgeta samting yu mekim, yu mas tingting strong
long Bikpela na yu mekim, na em bai i soim yu stretpela rot long
bihainim.

Wanpela bul o bulmakau man i save bihainim stretpela lain na i save sanap
strong na spit i go stret. Dispela wankain strong, taim yumi i no dairektim
gut, em yumi i save kamap wik. Rop bilong wanpela wokman bilong animal i
no nid long daunim dispela bul; wanpela liklik senis tasol long engel em i
inap long mekim em i lusim balens. Fos we em i aplaim long rong daireksen
i ken mekim em i lusim balens.

Long wankain we, planti Kristen i save muv hariap wantaim strong tasol, ol i
no gat gutpela kaikai we i kamap long pasin bilip bilong ol. Dispela em i no
hevi long sait bilong fos, tasol long daireksen. Pasin bilong muv hariap long
rong daireksen em i nogut moa long pasin bilong sanap isi. Em bai i kisim
yu i go longwe moa long plen bilong God, taim yu kisim wanwan rong step.
Taim rot we yu bihainim em i no stret, ol liklik step i ken mekim yu i go long
rong daireksen.

No ken larim strong bilong yu i wok agensim yu. Lainim long larim Holi Spirit
i lid na bihainim em. Taim daireksen bilong yu em i rait, wok bilong yu bai
kamapim ol gutpela kaikai.

PREA BILONG TUDE

Bikpela, mi tok tenkyu long Holi Spirit bilong Yu! Mi save olsem taim mi i go
i kam long dispela wik, Yu bai gaidim olgeta step bilong mi.

DIKLERESEN

Mi no olsem wanpela bul i ron hariap long rong daireksen, ol step bilong mi
em Holi Spirit i gaidim. Taim mi wanbel na fitim mi yet wantaim laik bilong
Em long mi, mi ken mekim olgeta samting!

MOA STADI
Rom 8:14

365 BAIBEL SALENS - DE 286
Jeremaia 18-19; 1 Timoti 2

TRINDE, OKTOBA 14

LOLI STOA

Jon 10:10
Tasol mi, mi kam bilong ol i ken kisim laip, na bilong laip i ken pulap
tru long ol.

Sapos yu givim fridom long wanpela pikinini long makim olgeta loli we
em i laikim insait long stoa, yu bai lukim wanpela samting we i
interesting. Bikos ol i save olsem i gat mak bilong olgeta samting, ol bai i
paul long hamas mak tru tru ol i ken kisim. Olsem na pikinini i tingting
tupela na bai i makim liklik mak moa long wanem mak em i sapos long
makim.

Maski yu gat wanpela nupela laip insait long Krais, yu mas mekim ol
raitpela step long brukim yu yet long ol tingting we yu bin gat long en
bipo. Planti ol Kristen i no save wokabaut long mak we i pulap tru long ol
samting God i bin givim long ol bikos ol i wok long tingting yet insait long
ol mak we ol i bin lainim insait long dispela wol. Yu gat laip we i pulap tru,
tasol sapos tingting bilong yu em i stap yet long ol samting we yu no inap
long mekim, ol ekspiriens bilong yu long laip tu bai i stap wankain. Ol
samting bilong dispela graun i mekim yu i tingting na laikim mak we i no
bikpela, tasol Krais i singautim yu long kisim olgeta samting we Em i
mekim na i stap bilong yu long kisim.

PREA BILONG TUDE

Bikpela Jisas, tenkyu long mekim laip bilong mi i naispela tru! Taim mi i
go i kam long de bilong mi, helpim mi long bihainim kalsa bilong Yu na i
no kalsa bilong dispela graun.

DIKLERESEN

Mi bin bruk fri long kalsa bilong dispela graun! Wankain olsem wanpela
liklik pikinini insait long wanpela loli stoa, mi kisim olgeta presen we Krais
i gat long mi long kisim, long nem bilong Jisas!

MOA STADI
Josua 1:3

365 BAIBEL SALENS - DE 287
Jeremaia 20-21; 1 Timoti 3

FONDE, OKTOBA 15

TESTIM, APRUVIM NA TRASTIM

Hibru 4:15
Yumi yet i no gat strong bilong daunim sin. Tasol yumi no ken ting,
dispela hetpris bilong yumi em i no inap sori long yumi. Nogat.
Olgeta traim i save kamap long yumi, dispela olgeta i bin kamap
pinis long em bilong traim em tu. Tasol em i no mekim sin.

Ol lotu lida i save strongim ol Kristen long stap olsem ol piksa bilong
pasin bilong Krais. Tasol sampela lotu lida i save mekim dispela mak
olsem em i hat long kamap long en, tasol Skripsa i tok olsem dispela
mak em yumi ken kamap long en. Maski Jisas em i ful God, Em i bin stap
olsem ful man tu. Em i bungim ol wankain samting yumi save bungim
long olgeta de—pasin bilong givim baksait, pasin bilong tok nogat, pasin
bilong traim, na pasin bilong i no inap long mekim samting—tasol em i
winim olgeta na em i no bin mekim sin. Laip bilong em i no hat long
olgeta manmeri long kamap long en; laip bilong em i wanpela eksampel.

Tok Tru em i no wanpela tingting tasol. Tok Tru em God i bin testim,
apruvim, na yumi ken trastim bikos Krais i bin stap long ol wankain
kondisen we yumi bungim nau. Taim yu mekim ol samting we Tok Tru i
tok long en, yu wok long bihainim wanpela rot we Krais i bin wokabaut
pinis long en na i soim olsem dispela rot em i rot bilong ol winmanmeri.

PREA BILONG TUDE

Tenkyu God, long sori long wiknes bilong mi. Bikos Yu winim olgeta
salens Yu bin bungim, Yu givim mi strong long daunim ol samting we i
ken kamapim bagarapim long mi.

DIKLERESEN

Mi save bihainim ol skripsas we Jisas bin testim na mi ken trastim. Bikos
long eksampel we Krais i bin soim mi long laip bilong em, no gat wanela
samting o traim i ken stopim mi long go antap moa!

MOA STADI
Jon 16:33

365 BAIBEL SALENS - DE 288
Luk 20:1-26; Buk Song 107-109

FRAIDE, OKTOBA 16

BIKPELA PAIT BILONG TEUROBURG FOREST

Rom 12:19
Ol pren tru bilong mi, yupela yet i no ken bekim rong ol i mekim
long yupela. Yupela i mas larim God i belhat long ol. Yupela i save,
buk bilong God i gat tok olsem, “Bekim rong, em i wok bilong mi. Mi
yet bai mi bekim rong bilong ol na mekim save long ol.

Long Bikpela Pait bilong Teutoburg Forest, ol ami bilong Rom i bin laik
long mekim kantri bilong ol i go bikpela moa long hap is bilong Rhine
(nau Germany). Ol i winim ol enemi bilong ol—long namba, long wepen,
long skil, na moa—tasol ol i no winim pait. Maski ol i gat bikpela trening,
wepen, na disaplin, dispela bikpela pait i kamap long bikpela bus we i gat
planti liklik rot, hevi ren, na graun malumalum. Ol dispela samting i
mekim na strong bilong ol i no gat pawa. Ol lain bilong ol long sanap na
pait i no wok, na sampela de bihain, ol enemi i daunim ol.

Wankain olsem ol Rom, pawa bilong yu i no strong taim yu stap insait
long ol bikpela pait we i no bilong yu. Ol sampela stragel em i no bilong
yu. God i no singautim yu long winim olgeta pait long strong bilong yu
yet, tasol long skelim wanem bikpela pait i bilong Em. Bekim rong em i
bilong Bikpela. Taim God i pait long yu, yu seivim strong bilong yu long ol
wok we Em i makim yu long mekim.

PREA BILONG TUDE

Bikpela, givim mi gutpela tingting long skelim wanem ol bikpela pait mi
bai pait long en insait long dispela yia. Taim mi givim mi yet long han
bilong Yu, mi save olsem laip bilong mi bai i karim kaikai.

DIKLERESEN

Mi mekim wok bilong God husat i save pait long mi. Taim mi givim olgeta
samting long laip bilong mi long God long hendelim, mi bai win, maski
wanem kain hevi o birua!

MOA STADI
Kisim Bek 14:14

365 BAIBEL SALENS - DE 289
Jeremaia 22-23; 1 Timoti 4

SATADE, OKTOBA 17

LUKLUK I GO DIP MOA

1 Samuel 16:7
Tasol Bikpela i tokim em, “Yu no ken ting long em i longpela bun o
long em i luk naispela na bai mi makim em. Nogat. Mi no laik bai
dispela man i kamap king. Long wanem, mi no save skelim ol man
olsem ol man i save skelim. Nogat. Ol man i save lukluk long bodi.
Tasol mi save lukim tingting na laik bilong man na mi skelim ol."

Michelangelo, atist bilong Renaissance, em planti manmeri i save long em
olsem wanpela peinta, akitek, na skalpta. Em i kamapim ol bikpela wok
olsem stetyu bilong Devit, Pietà na Sistine Chapel siling, na em i stap
olsem wanpela nambawan atist bilong histori. Samting i mekim em i
narakain em olsem em i inap long lukim samting we ol narapela i no inap
long lukim. Taim ol narapela i lukim ol mabel ston, Michelangelo i lukim
piksa we i stap insait long ol. Em i lukim Devit taim ol narapela i lukim ston
tasol.

God, dispela Man i Wokim yunives, i lukim yu long olsem samting yu ken
kamap long en, bihainim wok Em i gat long yu, na i no mak yu stap long
en nau. Em i no lukim autsait bilong yu olsem ol manmeri i lukim; Em i
lukluk i go dip moa long tingting na bel bilong yu. Yu samting Em i
kamapim, em i wokim Yu insait long Krais Jisas long mekim ol gutpela
wok. Larim Em i pinisim samting Em i bin statim insait long yu taim Em i
kamapim mastapis bilong Em.

PREA BILONG TUDE

God, senisim ai bilong mi long bodi wantaim ai bilong spirit long luksave
long gutpela wok yu bin statim insait long mi.

DIKLERESEN

God i lukim gutpela samting we mi ken wokim! Wantaim tingting na bel
bilong mi, mi givim mi yet long Tok Tru bilong Em na wok bilong Em, mi
save olsem Em i wok long mekim wanpela mastapis long mi.

MOA STADI
Filipai 1:6

365 BAIBEL SALENS - DE 290
Jeremaia 24-26; 1 Timoti 5

SANDE, OKTOBA 18

JISAS EM I TOK TRU

Jon 14:6
Na Jisas i tokim em olsem, “Mi yet mi rot, na mi as bilong tok tru, na
mi as bilong laip. I no gat wanpela man inap i kam long Papa long
narapela rot. Nogat. Long mi tasol.

Em i tru olsem olgeta sentens we jas i kamapim insait long wanpela kot
em i bihainim ol trupela samting we i bin kamap, ol saveman i ting olsem
sampela sentens we ol jas i bin kamapim, em ol i no stretpela sentens.
Dispela em i bikos ol jas i mekim ol rong disisen bihainim evidens we ol i
lukim, na i no bihainim stretpela tok tru bilong God.

Wanpela laip insait long Krais em i winim ol jasmen we i no stret; em i
save long tingting na bel. Tok tru bilong God i winim olgeta samting na
olgeta tingting na laik bilong mipela. Taim yumi save olsem Jisas em i tok
tru, yumi save olsem Em i as bilong olgeta tok insait long ol skripsa. Em i
tru na i no senis, na ol promis bilong Em tu, ol i tru na i no save senis.
Taim Em i tokaut olsem hiling, ol gutpela samting, na proteksen bai i kam
long yumi, dispela em i no rong sentens olsem wanpela jas i ken mekim;
em i tok we Tok Tru Yet i tok!

PREA BILONG TUDE

Bikpela Jisas, tenkyu long stap olsem Tok Tru we i no save senis. Taim
mi i go i kam long de bilong mi, gaidim mi long olgeta samting mi mekim,
na larim Tok Tru bilong yu i gaidim ol disisen na eksen mi mekim. Amen.

DIKLERESEN

Tok Tru bilong God em i trupela samting we i no save senis, we yumi ken
dipen long en, na i no gat asua long em. Taim mi trastim Tok Tru bilong
Em, paul pasin, wari pasin, na pasin bilong tingting planti go longwe long
mi!

MOA STADI
Jon 1:14

365 BAIBEL SALENS - DE 291
Jeremaia 27-29; 1 Timoti 6

MANDE, OKTOBA 19

GRINHAUS BILONG GOD

Buk Song 1:3
Dispela man i olsem diwai ol man i bin planim klostu long wara. Em
i save karim kaikai long taim bilong em stret, na lip bilong en i no
save drai. Olgeta samting em i mekim i save kamap gutpela.

Long pasin bilong wok gaden, wanpela grinhaus i kamapim wanpela
envairomen we ol plent i ken gro na kamap bikpela maski wanem kain
weda i kamap long autsait. Tempritsa, lait, na ol kondisen em ol fama i
save kontrolim na bai gro bilong dispela plent i no dipen long ol sisen.
Long wankain we, Tok Tru bilong God em i nambawan gutpela
envairomen tru. Taim yu larim rut bilong yu i stap insait long Em, gro
bilong yu em bai i no dipen long wanem samting i wok long kamap
raunim yu.

Ol Skripsa i tok olsem ol pikinini bilong God i olsem ol diwai we i save
karim kaikai olgeta taim, na i no save lusim lip bilong ol, na olgeta taim ol
i save gro. Dispela em i bikos ol i planim ol yet insait long raitpela
envairomen. Ol samting i kamap long laip bilong yu i no inap long
influensim yu. Yu kamap olsem wanpela haus we i holim ol ansa i stap
long en. Maski wanem wok eria yu saveman bilong yu, yu bai kamapim
ol risalt olgeta taim!

PREA BILONG TUDE

God, tenkyu long mekim mi mekim ol samting gut, maski wanem kain
envairomen mi stap insait long em. Mi save olsem taim mi trastim wanem
samting i stap insait long Tok Tru bilong Yu long laip bilong mi, mi bai
winim ol hevi!

DIKLERESEN

Yu mekim mi i strong na i ken daunim ol problem! Maski wanem kain
hevi, mi bai win, na man nogut i no gat sans long winim mi!

MOA STADI
Jeremaia 32:17

365 BAIBEL SALENS - DE 292
Jeremaia 30-31; 2 Timoti 1

TUNDE, OKTOBA 20

MARASIN BILONG GOD

Buk Song 107:20
Em yet i tok na i mekim orait skin bilong ol gen, na em i kisim bek ol
long matmat.

Planti ol wokmanmeri bilong helt, maski ol i dokta, paramedik o nes, ol i
gat trening long painimaut na tritim hevi bilong sik na sua. Em i tru olsem
i gat ol marasin i stap long sampela sik, dai na sik i save kamap yet long
planti bilien manmeri. Em i tru olsem ol dispela lain i gat bikpela save
long ol tritmen, mak bilong dai bilong ol wokmanmeri bilong helt em i
narapela liklik long mak bilong dai bilong ol manmeri husat i no
wokmanmeri bilong helt.

Ansa long helt bilong yu em i no stap long haus sik tasol. Bikpela Jisas i
givim wanwan bilong ol pikinini bilong Em laip i stap oltaim oltaim.
Dispela laip em i go long olgeta pat bilong laip bilong yu. Lainim long
wokabaut insait long mak we God i mekim yu long en. Tok Tru bilong
God em i marasin bilong bodi bilong yu; taim yu kisim planti dos moa,
hiling bilong bai i kamap hariap moa!

PREA BILONG TUDE

Tenkyu, Bikpela, long larim mi wokabaut insait long helt bilong heven!
Taim mi i go i kam long wik bilong mi, helpim mi long givim dispela seim
hiling i go long ol narapela manmeri, long nem bilong Jisas i gat olgeta
strong na pawa.

DIKLERESEN

Sik na sua em ol i raus olgeta long laip bilong mi long pawa bilong Tok
Tru bilong God! Taim mi kisim wanpela dos bilong Tok Tru bilong Em, mi
kamap fri tru, long nem bilong Jisas!

MOA STADI
Mak 5:34

365 BAIBEL SALENS - DE 293
Jeremaia 32-33; 2 Timoti 2

TRINDE, OKTOBA 21

DIFENS BILONG BOKSA

Luk 18:1
Jisas i givim wanpela tok piksa long ol, bilong lainim ol long ol i
mas beten long olgeta taim, na ol i no ken les;

Long boksing na masel ats, wanpela bilong ol namba wan leson wanpela
man bilong pait i save lainim em long putim han bilong ol i go antap
olgeta taim. Taim wanpela man bilong pait i putim han bilong em i go
daun, maski long wanpela minit, em i larim em yet i stap ples klia na isi
long narapela boksa long pansim em.

Dispela em i wai na planti Kristen i save pundaun, maski taim ol i gat
pawa bilong prea, ol i save pre tasol taim trabol i kamap. Dispela em i
olsem ol i putim han bilong ol i go antap bihain long narapela boksa i
pansim ol pinis. Sapos yu wet i go inap trabel i kamap na yu pret, yu leit
pinis. Wankain olsem wanpela boksa we i trein gut, yu mas kisim posisen
bilong difens olgeta taim. Putim han bilong yu i go antap bipo long yu nid
long tromoi han bilong yu. Sanap strong na mekim wankain samting na
toktok wantaim God long prea na taim enemi i tromoi han long yu, yu bai
olgeta taim redi na stap long putim pans bilong nokim em aut!

PREA BILONG TUDE

Bikpela, tenkyu long presen bilong prea. Helpim mi long mekim wankain
samting na toktok wantaim Yu, na mi bai no inap kirap nogut, tasol mi bai
gat strong olgeta taim na redi long daunim hevi.

DIKLERESEN

Mi wanpela masta bilong pait long sait bilong spirit! Wankain olsem
wanpela boksa i stap insait long ring na i save putim han bilong em i go
antap olgeta taim, mi stap long ples bilong prea, na olgeta taim mi redi
long straikim enemi!

MOA STADI
1 Tesalonika 5:16-18

365 BAIBEL SALENS - DE 294
Jeremaia 34:46; 2 Timoti 3

FONDE, OKTOBA 22

OL BIKPELA SAMTING MI MEKIM

Daniel 11:32
Na king bai i grisim ol man i bin givim baksait long God, na bai ol i
bihainim em. Tasol ol manmeri i save aninit tru long God, ol bai i
sanap strong na sakim tok bilong em.

Insait long Baibel, yumi lukim God i wokim ol bikpela samting taim em i
yusim ol man, meri, yangpela manmeri na lapun manmeri. Yet, planti
milien Kristen tude i no inap long hendelim dispela seim pawa. Risen
bilong dispela em i isi: ol skripsa i soim yumi olsem wanpela kondisen
long mekim pawa bilong God i kamap insait long yumi em long stap
klostu long Em.

Krais i tok olsem insait long ol dispela las de, olgeta pikinini bilong God i
bin gat atoriti bilong mekim ol bikpela wok moa long ol wok we i bin
kamap long bipo taim. Dispela wok bilong inapim ol samting we i bai
kamap bihain em i stap wantaim yu taim yu go dip moa long stap
wantaim God na lainim Tok Tru bilong Em. Taim yu kisim moa taim long
save Em i husat, yu bai painimaut moa long wanem man o meri Em i
mekim yu long kamap insait long Krais!

PREA BILONG TUDE

Helpim mi long go dip moa insait long gutpela Tok Tru bilong Yu,
andastendim ol samting moa long Yu husat, long nem bilong Jisas.

DIKLERESEN

Mi bai mekim ol bikpela samting insait long dispela yia bilong Narakain
Oil, bikos Man i Wokim yunives, Em i wokim mi.

MOA STADI
Filipai 3:10

365 BAIBEL SALENS - DE 295
Luk 20:27-47; Buk Song 110-112

FRAIDE, OKTOBA 23

TRUPELA PIKSA BILONG YU YET

Jems 1: 23-24
Sapos wanpela man i harim nating tok bilong God, na em i no
bihainim, em i olsem man i lukim pes bilong en long glas. Em i
lukim pes bilong em yet, tasol em i go na kwiktaim em i lusim
tingting long em i gat wanem kain pes.

Wanwan de, bipo long yu lusim haus, ating yu save lukluk long mira long
sekim olsem olgeta samting i luk gut. Mira i save soim wanpela piksa yu
luksave long en na wanpela lukluk we yu laik mentenim. Tok Tru bilong
God em i olsem wanpela mira; em i holim pawa long bildim lukluk bilong
yu long sait bilong spirit.

Sampela taim, ol Kristen i ritim Skripsa, ol i lukim ol i husat insait long
Krais, bihain ol i lus tingting long wanem samting ol i lukim insait long
mira bilong Tok Tru. Olsem na, ol i save muv long de na i no larim
dispela piksa bilong ol long gaidim ol eksen bilong ol. Dispela hevi em i
no hevi bilong no gat senis-yu senis olgeta pinis na yu join wantaim Spirit
bilong Em. Tasol, pasin bilong mekim ol eksen bilong Tok Tru i save
mekim trupela piksa bilong yu yet i kamap moa klia long yu yet na yu ken
soim em long laip bilong yu long wanwan de.

PREA BILONG TUDE

Papa, taim mi i go i kam long wik bilong mi, gaidim olgeta wanwan step
bilong mi. Helpim mi long mekim olgeta tok Yu bin tok long en, maski mi
stap long wanem kain taim na ples.

DIKLERESEN

Taim ol manmeri i lukim mi, ol i lukim Krais. Mi wanpela piksa bilong
heven, i no bikos mi harim Tok Tru, tasol bikos mi mekim ol eksen!

MOA STADI
Efesus 2:10

365 BAIBEL SALENS - DE 296
Jeremaia 37-39; 2 Timoti 4

SATADE, OKTOBA 24

SANAP LONG GEP

Filipai 2:12
Orait, ol pren bilong mi, oltaim yupela i save bihainim tok bilong mi,
na nau tu yupela i mas mekim olsem. Yupela i no ken bihainim tok
long taim mi stap wantaim yupela tasol. Nogat. Nau mi stap longwe,
na yupela i mas bihainim gut tru. God i kisim bek yupela pinis, na
nau yupela i mas pret na guria na wok strong long kisim tru dispela
presen em i makim bilong yupela.

Insait long ol taim nogut bilong laip, yu ken harim ol Kristen i tok ol
samting olsem, ol bai sanap long long gep na pre long yu. Em i tru olsem
ol dispela prea na toktok bilong strongim yu i ken givim gutpela marimari,
hiling na i gat ol gutpela samting long yau bilong ol lain i harim, skripsa i
tok klia: laip bilong yu insait long Krais em i wanpela samting we yu yet i
mas wok hat long en.

Pasin bilong pre long narapela em i wanpela samting we i gat pawa na i
mas kamap insait long laip bilong ol Kristen, tasol ol skripsa i singautim
yumi long wokim aut salvesen bilong yumi wanwan. Maski em i atoriti
bilong spirit bilong yu long pre, papa bilong yu, mama bilong yu, sista o
brata, em God i putim ol insait long laip bilong yu long helpim long gaidim
yu long wokabaut bilong yu wantaim Em, na i no bilong kisim ples bilong
rilesensip bilong yu wantaim Em. Ritim ol skripsa na save long Em yu yet.
Yu bai lukim hamas laip bilong yu bai i stat long senis.

PREA BILONG TUDE

Papa long Heven, tenkyu long presen bilong pre long ol narapela na stap
klostu long Yu. Taim mi kontinu long ritim Tok Tru bilong Yu, mi bai senis
long insait na i kam autsait.

DIKLERESEN

Mi yet i save long Bikpela Jisas! Taim mi ritim Tok Tru bilong God, mi wok
long kamapim na groim wanpela rilesensip wantaim Em tude.

MOA STADI
Kolosi 1:9-10

365 BAIBEL SALENS - DE 297
Jeremaia 40-42; Taitus 1

SANDE, OKTOBA 25

BI MASIN

1 Korin 12:21-22
Na ai i no inap tokim han olsem, “Sapos yu no i stap, mi wanpela bai
mi stap gut.” Na het tu i no inap tokim lek, “Sapos yu no i stap, mi
wanpela bai mi stap gut.” Nogat. Ol hap bodi yumi save ting ol i no
strong, sapos ol i no i stap, bai bodi i no inap i stap gut. Nogat tru.

Maski ol bi i no luk olsem ol i no gat bikpela wok, ol i holim wanpela
impoten wok insait long laip. Sapos i no gat bi na ol narapela insek i save
karim ol das bilong ol flawa i go i kamap, wanpela kraisis bai i kamap long
olgeta hap bilong graun, na bai i kamapim senis long saplai bilong kaikai
long graun. Em i ken isi long stopim wok bilong ol bi na senis we bai i
kamap em yu bai lukim, wok bilong ol em i impoten long yumi ol manmeri
long i stap laip. Long wankain we, dispela i wankain long planti ol pikinini
bilong God.

Planti ol Kristen i save ting olsem bikos wok bilong ol i luk olsem em i liklik
wok, o i no gat mining, wok bilong ol i no wanpela bikpela samting.
Dispela em i longwe tru long samting we i tru. Taim God i lukim yu, Em i
lukim wanpela bikpela piksa moa, i no wanem samting yumi lukim long ai
bilong yumi. Yumi memba bilong bodi bilong Krais, Yu no gat narapela
opsen tasol long mekim gut tru long olgeta samting yu mekim.

PREA BILONG TUDE

God, tenkyu long presen Yu putim insait long mi. Wanem mak mi stap
insait long en, mi impoten long bringim save bilong Krais i go long ol
narapela manmeri.

DIKLERESEN

Mi wanpela memba bilong Bodi bilong Krais. Wok bilong mi i impoten long
olgeta hap bilong graun, na mi no gat opsen tasol long mekim gut olgeta
samting mi mekim insait long yia bilong Narakain Oil.

MOA STADI
Kolosi 3:23-24

365 BAIBEL SALENS - DE 298
Jeremaia 43-45; Taitus 2

MANDE, OKTOBA 26

TELEFON LAIN BILONG GOD

Matyu 22:14
Harim. God i save singautim planti man, tasol em i save makim
wanpela wanpela tasol bilong i kam insait.

Sapos yu bin yusim wanpela olpela telefon, yu bai luksave long saun
bilong em taim wanpela man o meri i ringim yu. Em i save kamap hariap
hariap, i stap longpela taim, na bai i hat long wanpela man o meri long
misim! Dispela singaut bilong God em i save kam wantaim moa strong.
Wanwan Kristen i gat presen na God i singautim ol long stap long
wanpela ples bilong mekim Kingdom bilong God i go bikpela, tasol wok
em i stap long wanwan bilong mipela long harim na bihainim dispela
singaut.

Maski yu wok long sait bilong teknoloji, musik, bisnis, o fain ats, olgeta
em ol i olsem ol presen we God i givim long yu long strongim ol manmeri
bilong em long long spredim Gospel. Telefon lain bilong God em i wok
long ring. No ken larim dispela singaut i go na yu sindaun nating long
sait. Mekim samting tude!

PREA BILONG TUDE

Papa, ol tok bilong Yu i tru olgeta taim! Mi amamas olgeta taim long
presen we Yu bin putim insait long mi. Mi bai yusim wanwan bilong ol
long givim glori long nem bilong Yu long olgeta hap bilong graun.

DIKLERESEN

God i bin singautim mi long mekim samting, na mi bai no inap long
ignorim dispela singaut. Mi bai yusim dispela presen Em i bin givim long
mi long gutpela bilong Bodi bilong Krais insait long nem bilong Jisas.

MOA STADI
Rom 8:28

365 BAIBEL SALENS - DE 299
Jeremaia 46-47; Taitus 3

TUNDE, OKTOBA 27

PRUT BILONG FIK DIWAI

Mak 11:13-14
Em i lukim wanpela diwai fik i sanap longwe liklik na i gat planti lip.
Orait em i go klostu long diwai bilong painim sampela kaikai, tasol
em i no lukim wanpela kaikai i stap long en. Nogat. Ol lip tasol i stap,
long wanem, em i no taim bilong ol diwai fik i karim kaikai. Na Jisas i
tokim dispela diwai olsem, “Yu no ken karim kaikai moa na ol man i
kaikai. Nogat tru.” Na ol disaipel bilong en ol i harim dispela tok.

Dispela stori i kirapim wanpela bikpela kwesten: bilong wanem na Man i
Wokim yunives i putim tok bilong kilim wanpela diwai we i no karim
wanpela prut taim Em i save olsem em i no taim bilong em long karim
kaikai?  Risen bilong dispela em i isi long save! Ansa em i stap long
wanem samting dispela diwai i makim. Wok bilong olgeta samting God i
wokim em yumi i no inap long mesarim long ai bilong yumi, tasol yumi
mesarim long wanem samting God i toktok long em.

Taim Jisas i toktok, Em i toktok long dispela fik diwai long wok we God i
givim long em, na i no long taim bilong em long karim kaikai. No ken larim
wanem samting yu lukim long ai i stopim yu long lukim wanem hap God i
laik kisim yu i go long en. Tok Tru bilong God i tokaut long wok bilong yu.
Maski wanem bekgraun, wok, o samting yu stap insait long en, yu wok
long kamapim prut bikos Bikpela Jisas i tok olsem yu bai karim prut.

PREA BILONG TUDE

Papa, tenkyu long mekim mi olsem man o meri we i kisim gutpela
marimari bilong Yu! Famili bilong mi na mi i kamap gutpela bikos long Tok
Tru bilong Yu.

DIKLERESEN

Mi bai olgeta taim i karim prut, maski wanem kain taim. Gutpela marimari
bilong God i rausim olgeta samting we dispela graun i putim antap long
mi!

MOA STADI
Jon 13:34-35

365 BAIBEL SALENS - DE 300
Jeremaia 48-49; Filemon

TRINDE, OKTOBA 28

DISPENSA BILONG PASIN LAIKIM

1 Jon 4:20
Sapos wanpela man i tok, “Mi laikim tru God,” tasol em i no laikim
wanpela bilong ol arapela manmeri bilong God, orait dispela man em
i man bilong giaman. I no gat wanpela man i bin lukim God. Olsem
na man i no save laikim ol arapela, em ol manmeri em i lukim pinis,
em i no inap laikim God em i no bin lukim.

Lotu bilong ol Kristen em i no olsem ol narapela bilip we i save yusim
pasin bilong dresap, pasin bilong kaikai sampela kain kaikai, o pasin
bilong yusim ol kainkain mak long soim olsem ol i bihainim wanpela pasin
bilong lotu, pasin lotu bilong ol Kristen em i save yusim pasin laikim long
soim olsem em i pasin Kristen. Laikim em i evidens olsem Krais em i stap
insait long mipela. Tok Tru bilong God em i klia: sapos yu no inap long
soim laikim long ol narapela manmeri we yu ken lukim, tasol tok olsem yu
laikim God we yu no inap long lukim, em yu wanpela giaman man o meri.

Taim yu bin givim laip bilong yu i go long Krais, yu bin kisim pasin bilong
Em, we i pasin bilong God, pasin bilong ol king, na em i pasin bilong
laikim. Olsem wanpela pikinini bilong Em, pasin laikim em i stap insait
pinis long yu. Yu kamap long God, na God em i laikim. Olsem na larim
pasin laikim bilong Em i ron insait long yu i go fri long graun.

PREA BILONG TUDE

Tenkyu, Bikpela, long pasin laikim Yu bin soim long mi. Mi bai stap olsem
piksa bilong dispela seim pasin laikim i go long olgeta manmeri we mi
bungim.

DIKLERESEN

Bilip bilong mi insait long Krais em i kam aut long pasin laikim we mi soim
long olgeta narapela manmeri we mi bungim. Insait long dispela yia bilong
Narakain Oil, mi wanpela dispensa bilong pasin laikim!

MOA STADI
Matyu 18:21-22

365 BAIBEL SALENS - DE 301
Jeremaia 50; Hibru 1

FONDE, OKTOBA 29

NOKEN SLIP!

Gutpela Tingting 24:33-34
Ol lesman i save tok, “Maski, mipela i laik slip liklik moa. Mipela i
laik malolo liklik taim tasol na bai mipela i kirap.” Ol i mekim olsem,
na wantu olgeta samting bilong ol bai i pinis na ol i kamap
rabisman. I olsem ol stilman i stilim olgeta samting bilong ol.

Ol saveman bilong helt i estimetim olsem everij laip taim bilong wanpela
bikpela man o meri em i klostu seventi i go long seventi-faiv yia, na planti
taim dispela taim bilong slip em i stap long et i go long tenpela aua long
wanpela de. Dispela i min olsem long laip taim bilong ol, wanpela man i
ken spendim kain olsem twenti-faiv yia bilong ol long slip! Ves bilong
tude i soim wanpela trupela tok: pasin bilong malolo long rong taim em i
ken kamapim pasin bilong stap olsem turangu manmeri.

Olsem wanpela pikinini bilong God, yu nid long stap long wanpela ektiv
laip. Noken malolo taim i gat wok bilong mekim na ol soul bilong winim!
Slip, skin i dai, na les pasin em ol samting we man nogut i save yusim
long bagarapim yu. Noken lainim long stap long wanpela laip we i no
save kamapim senis, bikos em i no save kamapim wanpela samting na
em i save bringim turangu pasin na bagarap.

PREA BILONG TUDE

God, givim mi strong na laik bilong mekim plen bilong Yu long mi long
dispela yia. Mekim mi stap redi na kontrolim laik bilong bodi, bai mi ken
mekim gut ol samting insait long ol ples Yu putim mi long en, long nem
bilong Jisas.

DIKLERESEN

Mi bai no inap long larim enemi long yusim wepen bilong les pasin long
bagarapim ol plen bilong God long laip bilong mi. Mi tok nogat long stap
nating taim i gat wok bilong Kingdom long mekim.

MOA STADI
Gutpela Sindaun 10:4

365 BAIBEL SALENS - DE 302
Luk 21:1-19; Buk Song 113-115

FRAIDE, OKTOBA 30

STAP ANTAP LONG MAK BILONG SIN

Aisaia 24:5-6
Dispela graun em ol manmeri i stap insait long em i bin bagarapim
em; ol i bin sakim ol lo, brukim ol lo na brukim kontrak we i stap
oltaim oltaim. Olsem na wanpela samting nogut we i bagarapim
graun; ol manmeri i mas karim rong bilong ol. Olsem na ol manmeri
na ol samting i stap insait long graun i kuk olgeta, na sampela tasol
bilong ol i stap.

Tingim dispela: ol naispela wara bilong Victoria Falls na ol bikpela
maunten bilong Himalayan maunten, em ol i stap long mak bilong sin,
dispela em tok bilong ol skripsa. Long taim Adam i pundaun long sin
insait long Gaden bilong Iden, sin i kam insait long graun, sik, na
bagarap na dai i kam wantaim em—dispela em ol samting we God i no
laikim long ol pikinini bilong Em!

Planti bilong ol Kristen i stap na i bilip olsem ol i stap nomol, tasol Tok
Tru bilong God i soim yumi olsem mak bilong sin bilong dispela graun em
i no stended bilong yumi. God i bin singautim yumi long wanpela level we
i antap moa insait long Krais, wanpela mak we man nogut i no inap long
kamap long en.

PREA BILONG TUDE

Bikpela Jisas, tenkyu long sekrifais bilong yu long diwai kros. Tenkyu
long stap insait long mi na givim mi strong long wokabaut na winim ol
samting long wanwan de.

DIKLERESEN

Insait long Krais, mi no wanpela viktem, tasol mi wanpela winman!
Olgeta sik, olgeta bagarap, na olgeta problem dispela wol i save bungim
em ol i no bilong mi. Mi pikinini bilong God; mi stap long mak we i antap
long mak bilong sin!

MOA STADI
Rom 12:2

365 BAIBEL SALENS - DE 303
Jeremaia 51-52; Hibru 2

SATADE, OKTOBA 31

SAMTING INSAIT LONG YUMI WE I SAVE RISPON LONG OL SAMTING BILONG SPIRIT

Stat 28:16
Jekop i kirap long slip na i tok olsem, “Mi no bin save Bikpela i stap
long dispela ples. Tasol tru tumas em i stap.”

Maski i gat bikpela wok i kamap pinis long spredim trupela tok bilong
husat em ol Kristen insait long Krais na ol gutpela samting long spirit we
ol i gat olsem pikinini bilong God, planti Kristen i painimaut olsem ol i wok
long stragel, i no stap gut, o karim hevi na pen bilong ol samting ol i stap
insait long en. Dispela i mekim yumi tingim wanpela impoten kwesten:
Bilong wanem sampela manmeri i luk olsem ol i gat gutpela samting
insait long laip bilong ol wantaim Krais moa long ol narapela manmeri?

Insait long Baibel ves bilong tude, Jekop i lukave olsem Bikpela i stap,
tasol em i no bin luksave long dispela samting bipo. Taim em i kirap, em i
luksave long dispela samting. Presens bilong God i stap, tasol planti taim
yumi no luksave long en. Sapos yu no tingting gut na lukluk gut long sait
bilong spirit, yu bai no inap long ekspiriensim olgeta samting God i bin
promisim yu insait long Tok Tru bilong Em. Pasin bilong gro long Kristen
laip em i gat pasin bilong lainim long luksave long presens na vois bilong
God taim yumi spendim taim insait long Tok Tru bilong Em.

PREA BILONG TUDE

Bikpela Jisas, mi amamas tru olsem Yu save stap klostu long mi olgeta
taim. Laikim bilong yu long mi em no gat samting i pasim em, na gutpela
marimari bilong yu i no gat mak bilong em. Nem bilong Yu bai i gutpela
oltaim oltaim.

DIKLERESEN

Mi save hau long luksave long presens bilong God! Taim Em i stap
klostu, mi no inap slip. Ol samting insait long bodi bilong mi we save
luksave long ol samting long sait bilong spirit em ol i was na i stap!

MOA STADI
Aisaia 30:21

365 BAIBEL SALENS - DE 304
Krai 1-2; Hibru 3

SANDE, NOVEMBA 1

MI NO SEM

APOSEL 4:18
Orait ol i singautim tupela na ol i tambuim tupela long tupela i no
ken mekim wanpela tok moa long nem bilong Jisas, na tupela i no
ken skulim ol manmeri long dispela nem.

I gat samting insait long Nem bilong Jisas we wol i no inap long ignorim.
Em i karim pawa, atoriti, na pasin bilong God long kisim bek ol manmeri.
I no gat nem we i antap moa long Heven, long Graun, long aninit long
Graun. Ol enemi i save pret na guria long nem bilong Jisas.

Ol lida i bin tokim aposel Pita na Jonn long stop long toktok long Nem
bilong Jisas bikos ol i bin lukim pawa em i karim. Ol laip i senis, ol
sikmanmeri i kamap orait, na planti manmeri i tanim i go long God. Ol i
klia gut olsem taim ol manmeri i tokaut long Nem bilong Jisas, Kingdom
bilong God bai i kontinu long gro.

Long tude tu, wol i ken traim long stopim ol manmeri long tokaut long
dispela nem. Ol i ken tok nogat long em, tasol yumi save long trupela
samting: Nem bilong Jisas em i pawa bilong God long kisim bek yumi.
Olsem na yumi bai no inap pasim maus na stap isi. Yumi bai kontinu long
tokaut long nem bilong Em na no ken pret, long de na nait, bikos insait
long Em, i gat laip, fridom, na pasin bilong win.

PREA BILONG TUDE

Mi no sem long Gospel o Nem bilong Jisas, bikos em i pawa bilong God
long kisim bek yumi, long nem bilong Jisas we i gat olgeta strong.

DIKLERESEN

Yumi bai toktok long Nem bilong Jisas na no ken pret, long ol haiwe, long
ol sait bilong rot, long ol rot bilong wokabaut, na long ol narapela ples.
Yumi tok nogat long wol na ol sistem bilong em long mekim yumi pasim
maus, long nem bilong Jisas we i gat olgeta strong. Amen.

MOA STADI
Aposel 4:29

365 BAIBEL SALENS - DE 305
Krai 3-5; Hibru 4

MANDE, NOVEMBA 2

MAS I GO FOWOD!

1 KORIN 16:9
...long wanem, God i opim rot pinis long mi, na mi gat bikpela wok
bilong helpim planti manmeri i kamap Kristen. Na tu, i gat planti man i
birua long mipela.

God em i save gut tru long openim ol dua—ol bikpela dua we i gat mining
na i ken senisim laip—long ol pikinini bilong Em, wankain olsem em i bin
mekim long Aposel Pol. Tasol Pol i mekim klia: maski dua i open, samting
we i hat na i wok agensim yumi, em bai i kamap.

Trupela samting em, i no olgeta lain bai i amamas taim yu kamap long
narapela mak long laip bilong yu. Sampela bai i stap isi tasol na laik olsem
yu pundaun na i no kamap gut. Ol samting bilong pasim rot i ken kamap, na
sampela samting we i hat i ken kamap, tasol impoten samting em: ol dua
God i openim, no gat wanpela man o meri i ken pasim.

Olsem na no ken putim tingting long ol samting we i wok agensim long yu.
Fokas long God, dispela Wanpela Man husat i bikpela moa long ol samting i
wok agensim yu na Em i ken stopim olgeta plen bilong enemi.

PREA BILONG TUDE

Long atoriti bilong Holi Spirit, mi ken rausim olgeta samting we i laik mekim
mi pundaun na olgeta samting we i pasim rot bilong mi. Mi givim tok oda na
mi tokaut olsem no gat samting bai i stopim mi long kamap long narapela
gutpela mak long laip bilong mi na laip bilong mi i ken kamap gut moa.

DIKLERESEN

Insait long God, mi ken ran namel long wanpela lain birua na mi ken
kalapim ol wol. Olgeta samting bilong mekim mi pundaun, olgeta samting
we i pasim rot bilong mi, na olgeta samting i wok agensim mi long kamap
long narapela gutpela mak long laip bilong mi em bai bruk, long nem bilong
Jisas we i gat olgeta strong.

MOA STADI
Buk Song 18:29

365 BAIBEL SALENS - DE 306
Esekiel 1-2; Hibru 5

TUNDE, NOVEMBA 3

SANAP STRONG INSAIT LONG KRAIS

KOLOSI2:7
Yupela i mas sanap strong long em, olsem diwai i sanap strong long
graun, na olsem haus i sanap strong antap long strongpela pos.
Yupela i mas bilip strong long dispela gutnius mipela i bin skulim
yupela long en, na oltaim yupela i mas tenkyu long God.

Wod bilong "sanap strong" em i kam long tok Grik 'rhizoo', we i min olsem
planim samting gut na dip i go insait long graun. Olsem wanpela pikinini
bilong God, strong bilong yu na stebaliti bilong yu em i kamap taim yu pas
insait long Krais taim yu bihainim Tok Tru bilong Em.

Yu kamap olsem man i sanap strong taim em i spendim taim long stadim
na meditet long Skripsa. Tok Tru bilong God i tokaut long Jisas, na taim yu
fokas moa long em, yu bai stat long tingting moa long Em. Senis i no inap
kamap wantu tasol, tasol em bai i kamap taim yu stap insait long Tok Tru.

Taim yu gro insait long Tok Tru, samting we yu sanap insait long en em bai
kamap strong moa. No gat samting long laip bai i isi long sekim yu o
paulim yu. Olsem na, yu mas sanap strong, no ken muv, stap dip i go
insait, na pulap long bililp.

Wanpela Kristen i sanap strong na dip insait long Krais em i kamap olsem
wanpela plent we i no inap long muv na i karim prut long olgeta sisen.

PREA BILONG TUDE

Taim mi tingting long Tok Tru bilong yu, mi wok long senis i go kamap
piksa bilong Yu, long glori i go long glori. Laip bilong mi i soim pasin bilong
Yu moa long wanwan de, long nem bilong Jisas.

DIKLERESEN

Bilip bilong mi em i stap insait long Bikpela. Mi no inap long muv bikos long
ol hevi na ol giaman tok skul. Mi sanap strong na i no inap long muv insait
long Krais, long nem bilong Jisas. Amen.

MOA STADI
Buk Song 1:2-3

365 BAIBEL SALENS - DE 307
Esekiel 3-4; Hibru 6

TRINDE, NOVEMBA 4

WOA BILONG GOD

2 STORI 20:21
Yumi mas tenkyu long Bikpela, long wanem, oltaim em i save laikim
yumi tumas.

Taim Jehosafat wantaim ol ami bilong en i wokabaut i go, ol man bilong
singim song i stat long singim song long litimapim nem bilong Bikpela.
God i soim wanpela trupela samting we i pulap long pawa: dispela pait
em i no bilong ol, tasol em i pait bilong God.

Hamaspela taim em yumi ol pikinini bilong God i save fokas moa long
enemi na i no long God husat i gat pawa antap long olgeta hevi?
Jehosafat na Juda i em kisim tok stia long go na pait wantaim pasin
bilong litimapim nem bilong God, na tanim pasin bilong wosipim God i
kamap olsem wanpela wepen.

Taim yu litimapim God na wosipim Em, em bai stap long sait bilong yu na
pait. Em i save putim trep raunim ol enemi bilong yu, na yu bai win. God
em i pulap long marimari, na marimari bilong Em bai karamapim laip
bilong Yu.

PREA BILONG TUDE

Papa, mi tenkyu long Yu olsem ol marimari bilong Yu i nupela long olgeta
moning long olgeta eria bilong laip bilong mi. Mi trastim yu insait long
olgeta pait we mi bungim.

DIKLERESEN

Mi givim tok oda na mi tokaut olsem God em i stap long sait bilong mi, na
no gat wanpela man o meri bai i sanap agensim mi. Gutpela bilong em
na marimari bilong em bai bihainim mi long olgeta de long laip bilong mi,
long nem bilong Jisas i gat olgeta strong. Amen.

MOA STADI
Rom 8:31

365 BAIBEL SALENS - DE 308
Esekiel 5-7; Hibru 7

FONDE, NOVEMBA 5

MINISTRI BILONG KAMAPIM WANBEL

2 KORIN 5:19
...Na em i givim mipela wok bilong autim dispela tok, bilong em i
ken mekim ol birua i kamap wanbel wantaim em.

God i bin makim ol pikinini bilong Em long mekim wok bilong Em long
kamapim wanbel, na em i singautim yumi long bringim wol i go bek long
Em insait long Jisas Krais. Heven i amamas taim wanpela sinman o
sinmeri i tanim bel, na i soim yumi olsem olgeta soul i impoten tru long
God.

Dispela wok bilong winim soul em i no bilong sampela lain tasol, em i
bilong olgeta pikinini bilong God. God i singautim yumi long karim
wanpela tok save bilong ristorim bek ol samting na redi olgeta taim long
poinim ol narapela manmeri i go long Krais. Jisas i bin apim ol manmeri
long diwai kros na em i bringim olgeta manmeri i go long Em Yet, na
yumi kamap olsem pat bilong wok bilong heven. Yumi no no ken ting
olsem dispela wok bilong heven em i liklik samting, tasol yumi mas
rispektim dispela sans bilong bringim ol manmeri we i no seiv yet, i kam
long God.

PREA BILONG TUDE

Papa, apim gutpela tingting bilong mi long olgeta de long winim ol soul.
Givim mi strong long toktok long ol wod we i gat laip na ristorim bek gen
ol manmeri husat i no save long Yu.

DIKLERESEN

Gutpela marimari bilong God long winim wanpela ples, siti na kantri
insait long wanpela singel de em i bilong mi. Mi bai sanap strong na no
ken pret, na i no inap stop long winim soul, long nem bilong Jisas we i
gat olgeta strong.

MOA STADI
Matyu 28:19-20

365 BAIBEL SALENS - DE 309
Esekiel 8-10; Hibru 8

FRAIDE, NOVEMBA 6

DIPLOMETIK IMIUNITI

STAT 31:29
Mi gat strong bilong mekim nogut long yupela, tasol long nait God
bilong papa bilong yupela em i tokim mi olsem, ‘Yu no ken mekim
wanpela samting bilong pretim Jekop.

Olsem wanpela pikinini bilong God, yu karim imiuniti bilong heven. Long
gutpela marimari bilong em, ol enemi bilong yu em lekhan bilong ol i pas;
ol i no inap long krosim dispela lain long bagarapim yu. Aidentiti bilong yu
insait long Krais em i karamapim yu na i banisim yu. God i save lukim
olgeta hait tingting. No gat wanpela samting em i no save lukim. Bipo
long enemi i ken mekim wanpela samting, Em i kam insait long stopim ol
plen bilong ol. Dispela em i samting we yu bilip long en; Heven em i wok
long was long yu i stap.

Wankain olsem God i givim tok lukaut long Laban long no ken tasim
Jekob, Em i save putim ol mak raunim laip bilong yu. Olgeta samting we i
atekim yu, long sait bilong bodi o long spirit, em i save kisim na
bagarapim bipo long ol i kamap long yu. Dispela em i samting we yu bai
kisim olsem wanpela embeseda bilong Krais. Wokabaut na no ken pret,
save olsem heven em i banisim yu.

PREA BILONG TUDE

Papa, long atoriti bilong Holi Spirit, mi givim tok oda long wanem samting
enemi i wok long hait na mekim long tingting bilong ol long bagarapim mi
bai pinis olgeta. Olgeta ples bilong enemi em bai i bagarap, long nem
bilong Jisas we i gat olgeta strong. Amen.

DIKLERESEN

Mi imiun long olgeta atek bilong enemi we i kamap taim mi no redi na i
stap, long olgeta eria bilong laip bilong mi. God i banisim mi na protektim
mi, long nem bilong Jisas i gat olgeta strong. Amen.

MOA STADI
1 Tesalonika 3:3

365 BAIBEL SALENS - DE 310
Esekiel 11-13; Hibru 9

SATADE, NOVEMBA 7

INAP LONG KAMAPIM SAMTING GEN

Gutpela Sindaun 23:2
Na sapos yu man bilong kaikai planti, orait yu mas daunim laik bilong
yu.

God i laikim ol pikinini bilong em long stap long longpela laip we i karim kaikai.
Skripsa i soim olsem wanpela laip we i kamap long wan handret yia o moa em
yumi mas lukim olsem em i nomol; na narapela mak em i soim olsem laip i kat
sot. Wanpela ki bilong stap laip longpela taim em disaplin, long sait bilong
kaikai.

Pasin bilong fast em i moa long pasin bilong stopim kaikai tasol; em i wanpela
pasin bilong spirit we i go gut wantaim bodi na spirit na wok bilong God. Taim
yu stopim laik bilong yu long kaikai, yu mekim rum long strong bilong heven
na heven bai i mekim yu nupela gen. Ol risets i tok olsem pasin bilong fast i
save ektivetim ol sel insait long bodi we i save mekim yu yangpela gen.

Long wankain we, Jisas i kirap long dai long Spirit bilong God, dispela seim
pawa bilong kirapim bek Jisas em i stap insait long yu. Yu bai no inap sting o
dai hariap. Dispela laip bilong God insait long yu i gat pawa long mekim ol
samting i nupela gen, ristorim yu, na strongim yu winim mak we ol manmeri i
ting em i nomol.

Taim bodi bilong yu i komit long wanpela laipstail blong prea na fast, yu bai
lukim bodi, tingting na spirit bilong yu i kamap nupela gen.

PREA BILONG TUDE

Papa, taim mi givim mi yet i go long pasin bilong fast na prea, ristorim ol
samting insait long mi long kamap olsem wanpela tarangau na strongim bodi
bilong mi.

DIKLERESEN

Mi tokaut olsem mi bai stap laip longpela taim. Olgeta asainmen bilong dai
hariap em mi kenselim long nem bilong Jisas Krais we i gat olgeta strong.
Amen.

MOA STADI
Buk Song 91:16

365 BAIBEL SALENS - DE 311
Luk 21:20-38; Buk Song 116-118

SANDE, NOVEMBA 8

SAKAL TINGTING

1 SAMUEL 18:14
Tasol Bikpela i stap wantaim em na i helpim em, na olgeta samting em i
mekim i save kamap gutpela.

Gutpela tingting i nambawan bikpela samting. Jems i strongim mipela: sapos
wanpela i no gat gutpela tingting, askim God, husat i save givim samting na i no
save painim asua, na Em bai i givim. Laip bilong Devit em i narakain bikos long
gutpela tingting bilong em we i kam long heven—sakal. Em i mekim ol rait
disisen bikos God i stap wantaim em.

Yu tu mas gro wantaim gutpela tingting na laip bilong yu bai i karim kaikai.
Skripsa i soim olsem Jisas Krais em i gutpela tingting na pawa bilong God. Taim
yu bon gen insait long Krais, dispela hop bilong glori, em i stap insait long
yu—gutpela tingting em i stap pinis insait long yu, na em i go antap taim yu
spendim taim insait long Tok Tru.

Josua i kisim tok stia long tingting na meditet long Tok Tru, de na nait, na bikos
long dispela, olgeta samting em i mekim i kamap gut na bikpela moa. Dispela
"pasin bilong mekim ol samting i kamap" em i seim sakal tingting yumi lukim
long laip bilong Devit.

Mekim Tok Tru i kamap olsem stended bilong yu na wok hat long painim
gutpela tingting. Taim yu mekim olsem, yu bai wokabaut wantaim klia tingting,
save long wanem hap yu laik go, na mekim ol samting gut wantaim strong
bilong heven.

PREA BILONG TUDE

Papa, taim mi kisim Tok Tru, mi kamap moa olsem Yu. Mi bai mekim level
bilong gutpela tingting i go antap, long nem bilong Jisas i gat strong.

DIKLERESEN

Famili bilong mi na mi bai i no stap olsem ol lain i no gat gutpela tingting. Mipela
bai i wokabaut wantaim gutpela tingting; na mipela i no inap long pundaun. Laip
we i karim kaikai na laip we i mekim ol samting i kamap bikpela moa em i bilong
mi.

MOA STADI
Josua 1:8

365 BAIBEL SALENS - DE 312
Esekiel 14-15; Hibru 10

MANDE, NOVEMBA 9

PASIN BILONG ONA

MATYU 13:58
Na em i no wokim planti mirakel long dispela ples, long wanem, ol i no
bilip long em.

God i save yusim ol samting we i no luk olsem i impoten. Planti taim, ol lain we
God i makim i no gat kwalifikesen long ai bilong ol manmeri, tasol ol i karim
gutpela marimari bilong heven.

Taim yumi tingting tasol ol samting yumi save long en, em i ken pasim ai bilong
yumi. Taim ol manmeri insait long taun bilong Jisas i lukim Em, ol i no luksave
long samting insait long Em. Ol i daunim Em na tok "pikinini man bilong
kapenta," na ol i no givim ona long gutpela marimari bilong God. Maski pawa i
stap, pasin bilong no gat ona i stopim samting ol i ken kisim.

Ona em i wanpela ki bilong spirit. Em i putim yu long ples yu ken kisim samting
God i bin putim insait long narapela manmeri long givim long yu. Taim yu
luksave na rispektim gutpela marimari bilong God insait long ol manmeri—kain
olsem ol lain God i putim ol antap long yu—yu bai putim yu yet long ples bilong
kisim blesing. Pasin bilong i no givim ona, i ken pasim ol dua.

Lainim long luksave long gutpela marimari bilong God hariap na soim daun
pasin na rispek. Sampela taim, wanem samting bai i bringim yu i go long
narapela level em i no wok hat, tasol em i pasin bilong givim ona.

PREA BILONG TUDE

Papa, givim mi wanpela spirit i save daunim em yet na i save lainim samting.
Helpim mi long luksave na givim ona long ol lain Yu putim insait long laip
bilong mi.

DIKLERESEN

Mi wokabaut insait long gutpela tingting na pasin bilong luksave. Mi lukim
gutpela marimari bilong God na mi givim ona long em. Taim mi prektisim pasin
bilong givim ona, laip bilong mi i go long narapela level na ol dua bai i open
long mi.

MOA STADI
1 Timoti 5:17

365 BAIBEL SALENS - DE 313
Esekiel 16-17; Hibru 11

TUNDE, NOVEMBA 10

OL WASMAN I KIRAP!

Esekiel 22:30
"Mi bin traim long painim wanpela man inap long autim tok bilong mi
na bringim ol manmeri i kam bek long mi. Tasol mi painim painim,
nogat.

Wanpela Kristen we i no save pre em i olsem wanpela kantri we i no gat
wanpela difens. Planti ol kantri bilong nau i save putim planti mani i go long
ol sistem bilong banisim ol long ol balus, dron, na misail. Taim i no gat
dispela kain banis, ol enemi bai i ken go long ol, na i ken bagarapim ol.

Dispela em i krai bilong God long stat bilong skripsa. Em i no laik long jasim
ol Israel, tasol i no gat man bilong sanap long gep long ol. Ol man olsem
Moses na Abraham i klia gut long pawa bilong prea; long prea bilong ol, God
i bin soim marimari.

Prea em i moa impoten long pasin bilong mekim wankain samting olgeta
taim; em i wanpela wok bilong spriti. Em i kamapim banis long ol kantri, siti,
famili na ol wanwan manmeri. Taim yumi pre, ol fos bilong spirit nogut i no
gat pawa na oda bilong heven bai i kamap. Pasin bilong maus i pas na stap
isi long spirit i save mekim laip bilong yumi i stap ples klia long ol samting
nogut we i ken bagarapim yumi, tasol pasin bilong pre olgeta taim i save
banisim yumi.

God i wok long singaut yet long ol manmeri bilong was, ol dispela manmeri
husat bai i kirap na kisim wok bilong spirit.

PREA BILONG TUDE

Papa, putim gutpela marimari bilong yu antap long mi long mekim na mi bai
pre olgeta taim, long nem bilong Jisas i gat olgeta strong.

DIKLERESEN

Mi kirap olsem wanpela wasman bilong jeneresen bilong mi. Ol wol i raunim
kantri, siti na famili, na destini bilong mi em ol i stap strong na mi sanap long
gep. Win em bai i kamap long mi taim mi sanap strong long prea.

MOA STADI
Stat 18:23-25

365 BAIBEL SALENS - DE 314
Esekiel 18-19; Hibru 12

TRINDE, NOVEMBA 11

VELI BILONG BLESING

2 KING 3:17
"Bai yupela i no lukim ren na win, tasol wara bai i pulap long dispela
ples bilong en. Olsem na yupela wantaim ol bulmakau na donki
samting bilong yupela bai i gat planti wara bilong dring.”

Ol king bilong Israel, Juda, na Idom i bin go long ples nating long pait
wantaim Moab, tasol bihain long sevenpela de, wara bilong ami na animal i
pinis. Ol i no gat we bilong kisim helpim, na ol i go long profet, Elisa.

Elisa i tokaut long wanpela tok we i kam long Bikpela: bai i gat no gat win o
ren, tasol veli bai i pulap long wara. Long narapela moning, mirakel i
kamap, wara i tait long veli, na i bringim laip i go long ples we i bin drai.

Veli bilong dai i kamap olsem wanpela ples we heven i givim samting long
en. Jehosafat i klia gut olsem taim God i toktok long wokman bilong Em,
samting bilong heven bai i kamap. Em i trastim wanpela God husat i save
givim samting long mak we winim ol sistem bilong dispela graun.

Tude, insait long Krais, yumi mekim wok bilong seim God husat i save
givim olgeta ol samting yumi nidim bihainim glori bilong em na ol gutpela
samting we em i gat. Drai ples bilong yu bai i kamap olsem wanpela ples
we i pulap tru taim bilip bilong yu em i kam laip.

PREA BILONG TUDE

Papa, tanim olgeta drai sisen insait long laip bilong mi i kamap sisen bilong
karim kaikai. Larim samting bilong heven i painim mi na rausim pasin
bilong no gat samting long laip bilong mi, long nem bilong Jisas. Amen.

DIKLERESEN

Long olgeta sait, mi pulap long ol samting mi nidim. Mi wokabaut insait
long laikim na mi pulap long ol samting. Laip bilong mi i gat ol gutpela
samting, na mi wanpela blesing long ol narapela manmeri, long nem bilong
Jisas i gat olgeta strong.

MOA STADI
Buk Song 37:25

365 BAIBEL SALENS - DE 315
Esekiel 20-21; Hibru 13

FONDE, NOVEMBA 12

OL KES BILONG TAIM

Josua 6:26
Taim em i kirapim wok long dispela taun, bai namba wan pikinini man
bilong en i dai. Na taim em i wokim ol bikpela dua bilong taun, bai las
pikinini man bilong en i dai.”

Enemi i save operet wantaim ol kes we i save bihainim ol taim na i save kamap
long ol sisen insait long laip bilong wanpela man o meri. Dispela em ol i no
samting i kamap nating, tasol ol i save kamap bihainim ol saikel.

Baibel i rekodim hau Josua i autim kes antap long wanpela man husat i bildim
Jeriko gen. Planti jeneresen bihain, Hiel i bildim Jeriko long taim bilong Ahab,
na dispela kes i kamap tru. Em i statim dispela siti taim laip bilong namba wan
pikinini bilong em i lus na em i wokim ol geit bilong dispela taim laspela pikinini
man bilong em i dai—dispela i soim olsem ol toktok i karim pawa long taim.

Tasol, God i bikpela moa long wanpela kes. Em i gat pawa long brukim olgeta
samting i pas wantaim taim long bagarapim bodi na spirit we ol lain i putim
antap long laip bilong yu.

Tude, olgeta peten nogut, olgeta stragel we yu kisim long ol tumbuna bilong
yu, na olgeta samting we i dilei em i bruk. Yu bai no inap long ripitim ol seim
samting we i kamap long taim bipo o karim pen na hevi we ol lain tumbuna
bilong yu i bin karim.

PREA BILONG TUDE

Papa, mi tenkyu long Yu olsem Krais em i kisim bek mi long kes bilong lo.
Insait long Em, mi sit bilong Abraham na wanpela pikinini we i bai kisim promis.
Mi wokabaut insait long blesing bilong Yu, long nem bilong Jisas. Amen.

DIKLERESEN

Tude em i taim bilong heven long wok long laip bilong mi. Olgeta peten bilong
man nogut i bruk, na mi diklerim fridom, ristoresen, na win pasin long olgeta
eria long laip bilong mi. Amen.

MOA STADI
Galesia 3:13-14

365 BAIBEL SALENS - DE 316
Esekiel 22-23; Jems 1

FRAIDE, NOVEMBA 13

WANPELA NUPELA STAT!

2 KORIN 5:18
God yet i mekim dispela olgeta samting i kamap long yumi. Bipo
yumi stap birua bilong em, tasol long Krais em i mekim yumi i
kamap wanbel wantaim em. Na em i givim mipela dispela wok
bilong helpim em long mekim ol birua bilong en i kamap wanbel
wantaim em.

Heven i save amamas long wanpela sinman husat i tanim bel, moa long
nainti-nain lain husat i no nid long tanim bel. God i bin givim yumi wok
bilong kamap wan wantaim Em. Laik bilong En em no gat wanpela man
o meri bai i lus na long olgeta manmeri long save long God. Yu mas
serim Gospel wantaim ol manmeri we i stap raunim yu.

Redi long makim God na toktok. Dispela wol i no inap long bilip sapos ol i
no bin harim, na ol i no inap long harim taim i no gat man i autim tok. Yu
wanpela man bilong karim tok we God i bin salim, em i bin makim yu, na
em i bin givim pawa long yu long seivim ol manmeri we i no seiv yet.

PREA BILONG TUDE

Papa, stat long nau na i go, tok bilong ristoresen em bai i stap antap long
maus bilong mi. Mi bai hariap na sanap strong long tokaut long
ristoresen i go long ol manmeri husat i lus insait long wol, long nem
bilong Jisas i gat olgeta strong. Amen.

DIKLERESEN

Mi wanpela embeseda na wokman bilong Gut Nius bilong God. Mi
bringim Tok Tru bilong Em i kam long laip insait long wol bilong mi, tasim
ol tingting na bel wantaim laikim bilong Krais na pawa bilong gutpela
marimari bilong Em, long nem bilong Jisas. Amen.

MOA STADI
Mak 16:15

365 BAIBEL SALENS - DE 317
Esekiel 24-36; Jems 2

SATADE, NOVEMBA 14

KONSTRAKSEN SAIT

APOSEL 20:32
“Nau mi putim yupela i stap long han bilong God, na mi laik bai yupela
i tingim tok bilong marimari bilong em. Dispela marimari em inap
strongim yupela, na em inap givim yupela olgeta gutpela samting God
i save givim long olgeta manmeri em i bin makim bilong em yet."

Dispela wod "strongim" i tokaut olsem Tok Tru bilong God em i wanpela
samting bilong wok konstraksen insait long laip bilong pikinini bilong God.
Gro bilong yu insait long Krais em i pas wantaim Tok Tru we yu wok long
kisim, meditet, na bihainim. Wanpela hap we i no gat Tok Tru em bai i
stopim gro bilong spirit na i stopim pasin bilong yu long wokabaut long ful
mak we yu inap kisim long heven.

Wankain olsem wanpela bilda i apim wanpela bilding taim em i putim
wanwan brik, laip bilong yu long spirit em yu mas bildim insait long Tok Tru
bilong God long wanwan de. Olgeta skripsa we yu ritim em bai strongim,
stebelaisim, na apim yu. Insait long dispela wok, yu bai gro na kamap
bikpela na sanap strong insait long ol promis bilong God. Tok Tru bilong
God em i bilong gutpela bilong yu; em bai strongim yu long kisim ol samting
na soim olgeta samting we i bilong yu insait long Krais.

PREA BILONG TUDE

Papa, helpim mi long mekim samting mi nid long mekim olgeta taim insait
long laip bilong mi long spirit, na mi no ken slek long strongim bilip bilong mi
long stadi na meditet long Tok Tru bilong God. Larim paia we i stap antap
long alta bilong mi i kontinu long lait.

DIKLERESEN

God i bildim mi antap long graun we i stap strong insait long Tok bilong
God, mi winman long ol samting God i save givim ol pikinini bilong em, mi
winman long strong, na no gat samting bai i stopim wok bilong God long laip
bilong mi.

MOA STADI
Jems 1:22-25

365 BAIBEL SALENS - DE 318
Luk 22:1-30; Buk Song 119:1-88

SANDE, NOVEMBA 15

OL NARAKAIN BLESING!

2 KORIN 9:8
Na God em inap long givim olgeta kain gutpela samting long yupela, na
bai yupela i gat planti tru.

I gat ol manmeri we God i no laik lusim ol, Em i nidim ol. Sikret bilong dispela
em i stap long pasin bilong givim samting. Wanpela man o meri husat i fri em
i save gat planti samting moa, tasol ol lain i save no laik long givim samting i
save kamap liklik, na i no save kamapim planti senis. Pasin bilong givim
samting em i wanpela bikpela as tingting bilong heven long gro. Em i save
ektivetim gutpela marimari, laikim na blesing bilong God long laip bilong yu.

Tingim Tabita (Dokas), wanpela meri ol manmeri i save laikim bikos long
gutpela pasin bilong em long ol narapela lain. Taim em i sik na dai, God i no
lus tingting long em. Long prea bilong Pita, em i kam bek long laip. Em i isi
moa long God long kirapim em bek gen long laip na i no senisim em wantaim
wanpela nupela meri. Dispela i soim hau impoten wanpela laip bilong givim
samting em i impoten long God.

Sapos yu laikim ol narakain blesing, stat long givim samting. God bai givim
yu samting we yu nidim, tasol em bai mekim gutpela marimari bilong Em i
pulap long yu long olgeta eria bilong laip bilong yu. Olsem wanpela pikinini
bilong God, em i singautim yu long stap long wanpela laip we i gat olgeta
samting, na i gat inap long blesim ol narapela manmeri.

PREA BILONG TUDE

Papa, helpim mi long mekim gut ol samting insait long gutpela marimari
bilong givim samting na laip bilong mi we ken i gat olgeta samting mi nidim
long olgeta eria.

DIKLERESEN

Long pasin bilong givim, gutpela marimari bilong God bai i kam long mi. Mi
wokabaut wantaim laikim, ona, na gutpela nem. Ol raitpela manmeri, ol
opotuniti, na ol risos i wok gut wantaim wok bilong God long laip bilong mi.

MOA STADI
Jems 4:6

365 BAIBEL SALENS - DE 319
Esekiel 27-29; Jems 3

MANDE, NOVEMBA 16

GO AGENS LONG TAIT

JEMS 4:6
Tasol God i save marimari moa yet long yumi. Olsem na buk bilong
God i tok, “God i save daunim ol man bilong litimapim nem bilong ol
yet, tasol em i save marimari na mekim gut long ol man i daunim ol
yet.

Em i laik bilong God long givim gutpela marimari bilong Em long ol pikinini
bilong Em, tasol dispela gutpela marimari, em i no givim long wankain mak.
Skripsa i tokaut olsem gutpela marimari bilong God i stap long narapela
narapela mak, na i mekim wanwan Kristen i narakain long we em i mekim
wok. Yumi ken apim mak bilong gutpela marimari bilong God.

Wanpela ki long apim mak bilong gutpela marimari em daun pasin. Pasin
bilong apim nem i save stopim God long mekim samting. "Apim nem" em i
kam long tok Grik 'antitassomai', we i min "mekim yu pait agensim yu yet."
Em i olsem wanpela soldia we i mas long oposit daireksen long olgeta
narapela, na i fosim olgeta soldia long sanap agensim em.

Long wankain we, man i apim em yet, i putim em yet agensim God. Bikpela
i save agensim na i save bel kros long ol samting i kamap long pasin bilong
apim nem. Pasin bilong apim nem em i olsem yu wok long go agensim tait;
yu bai hat long muv na ol gutpela samting bai i no inap long kamap. Tasol
daun pasin em i save pulim helpim bilong heven, we i apim wanpela man
insait long bikpela mak bilong gutpela marimari na laikim.

PREA BILONG TUDE

Papa, givim mi wanpela spirit we i save daunim em yet na i save laik long
lainim samting, long nem bilong Jisas i gat olgeta strong.

DIKLERESEN

Mi wokabaut long daun pasin na kisim gutpela marimari. Olgeta samting i
agensim mi i bruk, na mi muv wantaim helpim bilong heven. Laikim bilong
God em i mak bilong laip bilong mi, long nem bilong Jisas. Amen.

MOA STADI
Gutpela Sindaun 3:34; 1 Pita
5:5-6

365 BAIBEL SALENS - DE 320
Esekiel 30-32; Jems 4

TUNDE, NOVEMBA 17

TOKTOK OLSEM MAN I AUTIM OL GUTPELA TINGTING BILONG GOD

1 PITA 4:11
"Sapos wanpela man i kisim presen bilong autim tok, orait em i mas
autim stret tok bilong God."

Profet Samuel i wanpela kain wokman bilong God; Bikpela i stap wantaim
em na i no larim ol toktok bilong em i pundaun nating. Ol toktok bilong em
i karim pawa bilong heven—na ol i no stap nating, ol i karim kaikai. Long
wankain we, ol pikinini bilong God i no lain nating. God i singautim yu long
toktok na wokabaut wantaim atoriti na laikim bilong God.

Maski long dispela wol, ol manmeri i save autim ol gutpela tingting, tasol
ol i no bilong God. Ahitofel em i wanpela bilong ol dispela lain husat i save
mekim samting olsem God Yet i bin toktok. Sapos dispela kain pasin em i
stap long tudak, hamas moa bilong dispela kain pasin em i ken kam long
God.

Skripsa i askim, "Husat dispela man i save toktok na em i save kamap tru
tru taim Bikpela i no givim tok oda long em bai i kamap?" Trupela pawa
em i stap insait long ol toktok we i kam long God. Ol toktok bilong yu em i
spirit na laip. Olsem wanpela king husat i stap long laip, ol toktok bilong yu
i no toktok nating, bikos ol tok bilong wanpela king i gat pawa.

Stat long tude, toktok wantaim tingting bilong hevel, olsem wanpela man o
meri husat i makim God.

PREA BILONG TUDE

Papa, Tok Tru bilong Yu i tokaut olsem mi bai givim tok oda long wanpela
samting na em bai i kamap. Long atoriti bilong Holi Spirit, olgeta wod mi
tokim em bai i kamap tru, insait long nem bilong Jisas i gat strong.

DIKLERESEN

Olgeta tok mi tok bai i kamap tru. Ol dikleresen bilong mi bai i kamap tru
hariap, na i bihainim wok na plen bilong God long laip bilong mi.

MOA STADI
Krai 3:37

365 BAIBEL SALENS - DE 321
Esekiel 33-34; Jems 5

TRINDE, NOVEMBA 18

BUNGIM OL HAP HAP SAMTING

Jon 6:12
“Yupela bungim olgeta hap kaikai i stap yet. Nogut sampela i lus
nating.”

Jisas i soim ol bikpela tingting we i gat pawa long pasin bilong stap olsem
wokman. Em i no save weistim samting, long sait bilong bodi o long sait
bilong spirit. Bihain long em i givim kaikai long planti tausen manmeri, Em i
tokim ol disaipel long bungim ol hap hap kaikai i leftova, na dispela i soim
olsem pasin bilong pulap long samting em i no laisens bilong weistim samting,
tasol em i singaut i kam long yumi long lukautim ol dispela samting.

Taim ol meri long Kenan i painim helpim, Jisas pastaim i tok nogat long ol, na
Em i tok olsem wok bilong Em i bilong ol Israel tasol. Tasol insait long bililp na
daun pasin bilong em, em i kksim wanem samting i luk olsem "ol hap hap
pipia" na em i kisim wanpela mirakel. Dispela i soim olsem wanem samting i
luk olsem i liklik samting na i no impoten em i ken karim pawa bilong heven.

Jisas i soim pasin bilong kontrol na gupela tingting; Em i lukim olgeta wanwan
hap samting olsem ol impoten. Long seim we, wanem samting yu no lukim
insait long laip em i ken kamap wanpela samting bilong kamapim bikpela
senis taim yumi lukautim gut.

Long sait bilong bisnis, wok ministri we God i singautim yumi long mekim, ol
laip long wanwan de, no ken weistim samting. Bungim olgeta wanwan liklik
hap hap na yusim ol gut. God i save mekim ol samting i kamap planti moa
long ol lain i putim na yusim gut.

PREA BILONG TUDE

Papa, olgeta spirit we i kamapim weist long laip bilong mi, mi rausim long rut,
na bagarapim sit bilong ol, long nem bilong Jisas i gat olgeta strong.

DIKLERESEN

Liklik, liklik, mi kamapim prut olsem wokman we i yusim gut olgeta samting we
God i givim long mi, long nem bilong Jisas. Amen.

MOA STADI
Luk 16:10

365 BAIBEL SALENS - DE 322
Esekiel 35-36; 1 Pita 1

FONDE, NOVEMBA 19

EKSELERESEN BILONG HEVEN!

JON 6:21
"Orait ol i amamas long kisim em i kam insait long bot, na wantu bot
i kamap long dispela ples ol i go long en."

Taim Jisas i go insait long wanpela bot, mirakel i kamap. Yumi tingim hau
Pita i bin wok hat long nait na no gat samting i bin kamap, tasol taim
Jisas i kamap, em na ol patna bilong em i kisim planti pis tru. Insait long
dispela stori, bihain long Jisas i fidim planti manmeri, Em i wokabaut
antap long wara long bihainim ol disaipel bilong Em, husat i bin statim
pinis ron bilong ol long bot namel long raunwara.

Dispela taim ol i kisim Em i go insait long bot, Baibel i rekodim wanpela
mirakel i gat pawa: dispela sip wantu tasol i kamap long ples we em i laik
go long en. Dispela i soim olsem taim Jisas i go insait long wanpela hevi,
dilei em i bruk na senis em i ekseleret na i kamap. Presens bilong em i
save bringing samting we i kamap, samting we i kamap planti, na spit
bilong heven.

Jisas i no inap long stap insait long laip bilong wanpela man o meri
sapos dispela laip em i stap wankain tasol. Kisim gutpela marimari bilong
God we i stap long yu. Jisas i stap insait long bot bilong yu—lukim senis
bai i kamap!

PREA BILONG TUDE

Papa, em i no long strong bilong mi o pawa bilong mi, tasol long Spirit
bilong Yu. Taim mi pre tude, larim ekseleresen bilong heven i painim mi,
long nem bilong Jisas.

DIKLERESEN

Mi givim tok oda na tokaut olsem ekseleresen bilong heven em bai stap i
antap long laip bilong mi. Olgeta samting we i wok agens long mi i bruk,
na olgeta spirit bilong dilei em i kensel, long nem bilong Jisas. Amen.

MOA STADI
Stat 24:12

365 BAIBEL SALENS - DE 323
Esekiel 37-39; 1 Pita 2

FRAIDE, NOVEMBA 20

WE BILONG ESKEIP

JOHN 6:49
Ol dispela tumbuna bilong yupela ol i kaikai mana long ples nating, ol i
dai pinis.

Jisas i yusim ol hait toktok na i mekim man i hat long save tasol em i soim
laip long spirit. Dispela mana long ples nating em i kaikai bilong ol Israel long
sotpela taim, tasol em i no inap long winim dai. Em i poin i go long Krais,
dispela trupela Bret bilong heven.

Insait long Krais, yumi gat ol samting yumi nidim na moa; yumi gat ol samting
i mekim yumi stap laip. "Man i save kaikai bodi bilong mi na dringim blut
bilong mi, em i gat laip i stap gut oltaim oltaim, na bai mi kirapim em long las
de" (Jon 6:54). Long pasin bilong kaikai bodi bilong Krais, yumi kamap pat
bilong laip laip, pasin na win bilong Em antap long graun.

Dispela tebol bilong Bikpela em i toktok long eskeip. Skripsa i tokaut olsem
God em i stap tru na bai mekim wanpela we bilong eskeip. Pasin bilong
kaikai bodi bilong krais em i wanpela bilong ol dispela rot bilong eskeip we i
kam long heven. Taim yu kaikai bodi bilong Krais, yu lusim mak yu stap long
en, na yu go long mak bilong prisevim yu yet, eskeipim bagarap, sik na pasin
bilong dai hariap.

Wanem samting i afektim ol lain bipo long yu bai i no inap long kamap long
yu. Insait long Krais, ol dispela peten i bruk, na wanpela nupela lain i kamap.

PREA BILONG TUDE

Papa, long pawa bilong bodi na blut bilong Jisas, larim olgeta dai eria long
laip i kisim pawa bilong kirap bek, insait long nem bilong Jisas. Amen.

DIKLERESEN

Mi givim tok oda na tokaut olsem mi wokabaut insait long eskeip na
presevesen bilong heven. Mi bai kamap gut na kamap bikpela long olgeta
eria. Wanem samting i save stopim ol narapela lain em bai i no inap stopim
mi. Insait long Krais, mi bai winim ol samting!

MOA STADI
1 Korin 10:16

365 BAIBEL SALENS - DE 324
Esekiel 40-41; 1 Pita 3

SATADE, NOVEMBA 21

I GO INAP LONG PINIS

Jon 6:68
Bikpela, bai mipela i go long husat? Tok bilong yu tasol i save givim
laip i stap gut oltaim oltaim.

Taim Jisas i givim tok skull long Em Yet olsem bret bilong laip, planti ol
disaipel bilong Em i tok, "Dispela tok skul em i hat. Husat i ken kisim
dispela tok skul?" Olsem na, planti laik i tanim bek na i no bihainim Em.
Long dispela taim, Pita i sanap na i tok, "Bikpela, mipela bai i go long
husat? Tok bilong yu tasol i save givim laip i stap gut oltaim oltaim."

Pita i bihainim tok bilong em. I no olsem Judas, husat i gat hat nogut na i
givim baksait long Em, Pit i gat taim we em i bin wik na i tok nogat long
Jisas, tasol hat bilong em i stap tru—em i stap long rot we God i
singautim em long en. Dispela em i singaut i go long yu tude: mekim
wanpela komitmen long bihainim Jisas Krais i go inap long pinis. Noken
larim laikim bilong ol samting bilong dispela graun i kisim rut insait long
yu. Ol amamas bilong em i bilong sotpela taim, tasol laip insait long Krais
em i stap oltaim oltaim.

PREA BILONG TUDE

Papa, helpim mi long was gut long banisim hat bilong mi, na long pinis,
mi bai harim Yu i tok, "Gutpela tru, gutpela wokman bilong mi husat i stap
tru long mi."

DIKLERESEN

No ken tanim bek moa. Mi stap long rot bilong bihainim Jisas Krais. Mi
bai no inap lukluk long lep sait o rait sait; ait bilong mi bai i stap long
Bikpela.

MOA STADI
Aposel 4:12

365 BAIBEL SALENS - DE 325
Luk 22:31-46; Buk Song 119:89-176

SANDE, NOVEMBA 22

DISPELA EM I WE BILONG BIHAINIM; WOKABAUT LONG DISPELA WE

Jon 10:27
Ol sipsip bilong mi i save harim maus bilong mi, na mi save long ol, na
ol i bihainim mi.

Taim Jisas i tok, "Ol sipsip bilong mi i save harim maus bilong mi," em i
soim wanpela trupela samting: planti ol vois i save toktok, tasol olgeta
bilong ol em yumi i mas no ken bihainim. Ol sipsip, i save luksave na
bihainim vois bilong wasman bilong ol, na i no bilong ol lain ol i no save long
en.

Insait long Gaden Iden, Iv i bin putim yau long Satan, na i no long God, na
dispela i kamapim bagarap. Tude, insait long dispela taim long sosol midia,
pia presa, televisen, na musik we i seipim kalsa na pasin, dispela kwesten
em i stap: vois bilong husat em yu wok long harim?

Enemi em planti taim i save haitim em yet olsem wanpela enjel bilong lait.
Vois bilong em i ken saun olsem tok i kam long skripsa. Man nogut em i bin
kolim Skripsa taim emi traim Jisas, tasol Jisas i luksave long giaman bikso
Em i Tok Tru.

Wanem samting yu putim yau long en bai seipim daireksen bilong yu,
influensim ol disisen yu mekim, na makim ples we i kamap long en long laip.

PREA BILONG TUDE

Bikpela, givim mi wanpela hat we i save laikim na i save harim yu na
bihainim ol we bilong Yu. Larim Tok Tru bilong Yu i pulap na stap insait long
mi, long nem bilong Jisas. Amen.

DIKLERESEN

Mi tokaut olsem yau bilong mi i tiun i go long heven long vois bilong God.
Olgeta narakain vois em i pasim antap long laip bilong mi. Mi wokabaut
insait long pasin bilong heven long luksave long ol samting. Tok Tru i lidim
mi, na no gat samting bai i giamanim mi.

MOA STADI
Hibru 5:14

365 BAIBEL SALENS - DE 326
Esekiel 42-44; 1 Pita 4

MANDE, NOVEMBA 23

PINIS TAIM BILONG HAVEST

Matyu 9:37
Olsem na em i tokim ol disaipel bilong en olsem, “Planti kaikai
tumas i mau pinis long gaden, tasol i no gat planti wokman i stap
bilong kisim.

Olgeta taim Jisas i lukim wanpela man o meri i nidim samting, Em i pilim
bikpela bel sori. Wanem samting i muvim hat bilong God em i muvim hat
bilong Jisas Krais tu. Olsem na Em i oriatim ol sikmanmeri long de Sabat,
na skulim ol bikpela lain manmeri, na givim kaikai long ol lain i hangre.

Insait long dispela stori, Jisas i bel sorit long wanpela bikpela lain
manmeri, husat i pilim taiet, na i stap nabaut olsem ol sipsip we i no gat
wanman. Em i givim tok stia long ol disaipel bilong Em long pre i go long
Papa bilong havest long salim moa wokman i go long havest bilong Em.

Planti ol Kristen i wok long wet yet long rait taim long winim ol soul, tasol
Jisas i tokaut olsem havest em i redi pinis. Dispela em i samting we i nid
long kamap insait long dispela sisen. God long ol haiwe, ol sait bilong rot,
na olgeta sosel midia pletfol na singautim ol long kam inait, na haus
bilong God i ken pulap. Tokaut long Gospel long olgeta manmeri na no
ken wet.

PREA BILONG TUDE

Bikpela, openim ai bilong mipela long lukim wanem havest i stap long fran
bilong mipela. Pulapim mipela wantaim strong bilong yu long autim Tok
Tru bilong Yu na salim moa man bilong wok i kam insait long gaden bilong
Yu, long nem bilong Jisas i gat olgeta strong. Amen.

DIKLERESEN

Mi wanpela tamiok bilong pait i stap insait long han bilong God, we em i
sali i go long senisim ol siti, ol liklik ples, na ol kantri long Gospel bilong
Jisas Krais. Aleluya!

MOA STADI
Luk 14:23

365 BAIBEL SALENS - DE 327
Esekiel 45-46; 1 Pita 5

TUNDE, NOVEMBA 24

PASIN BILONG PREA

Jut 1:9
Taim namba wan ensel Maikel i pait long toktok wantaim Satan long
husat bai i kisim bodi bilong Moses...

Laip i no save givim yumi wanem samting yumi sapos long kisim olgeta
taim; em i save givim yumi wanem samting yumi askim long en. I gat
samting we i save pait agensim yumi olgeta taim long yumi i no ken muv i
go het na kamap long ples we yumi i sapos long kamap long en long laip.
Sapos enemi i askim long bodi bilong Moses, hamas moa em bai pait
agensim wok bilong wanpela pikinini bilong God husat i stap laip?

Insait long Kolosi 4:12, Pol i givim tok amamas long Efara long "wok hat tru"
long prea. Dispela tok Grik'agōnizomai' em i min olsem long stragel, long
askim, long pait. Prea em i no samting we i stap tasol; em i wanpela
samting bilong mekim long spirit, sanap strong na wok hat wantaim bel i
kirap.

No ken pilim gut na stap long wanpela hap tasol. Enemi i save raun olsem
wanpela laion i singaut, painim husat em bai i kaikai. Kirap insait long prea
pasin. Askim long famili, helt, kantri, na ples we yu laik kamap long en long
laip. Yu bai win insait long ples bilong prea.

PREA BILONG TUDE

Papa, taim mi tok pait insait long prea, mi makim mi yet na mi kirap na
sanap. Larim olgeta samting we i wok agensim destini bilong mi em i tok
nogat long ol long nem bilong Jisas i gat olgeta strong. Amen.

DIKLERESEN

Mi sanap strong long ples bilong prea. Mi kisim strong long tok pait na
gutpela marimari bai i win. Olgeta samting we i wok agens long laip, famili,
na ples mi mas kamap long en long laip bilong mi, em mi tanim ol. Mi bai
win, na wok bilong God long laip bilong mi em bai i kamap tru, long nem
bilong Jisas. Amen.

MOA STADI
Luk 18:1; Efesus 6:12; Jems
5:16

365 BAIBEL SALENS - DE 328
Esekiel 47-48; 2 Pita 1

TRINDE, NOVEMBA 25

OLGETA BEL NA TINGTING

Jems 4:8
Yupela i mas i go klostu tru long God, na em bai i kam klostu tru long
yupela.

Long taim bilong pendemik, planti manmeri i bin tingim God. Ol i spendim
moa taim long Tok Tru, prea, na fast, tasol samting i kirapim ol em i no
pasin bilong pret long God, tasol pret long dai.

Long Buk Song 86:11 Devit i pre, "Bikpela, yu mas skulim mi gut long pasin
yu laik mi mekim, na oltaim bai mi bihainim laik bilong yu. Lainim mi gut bai
mi tingting long yu wanpela tasol, na mi mekim wok bilong yu oltaim."
Dispela em i pasin bilong laikim na givim rispek long God wantaim olgeta
bel na tingting. Devit i klia gut olsem dispela laikim we i no gat pret long en i
save rausim olgeta pret, na samting yu givim bikpela spes insait long bel na
tingting bilong yu long en em samting we yu laikim tru.

Skripsa i tok mipela i no gat spirit bilong pret, na taim bel na tingting bilong
mipela i stap insait long God, pret bai i lusim strong bilong em long laip
bilong yumi. God i no save lusim yumi; Em i save wetim yes bilong yumi we
i kam wantaim gutpela bel. Kam klostu long Em, na yu bai luksave olsem
Em i bin stap klostu long yu. Larim wokabaut bilong yu wantaim God i
wankain olgeta taim, i no long sampela sisen tasol na dispela wokabaut i
mas stap insait long trupela pasin laikim.

PREA BILONG TUDE

Papa, larim laikim bilong mi long Yu i klin na i stap strong. Mekim mi stap na
toktok wantaim yu olgeta de, oltaim oltaim. Amen.

DIKLERESEN

Laik bilong bel na tingting bilong mi i stap long Jisas Krais. Mi laikim Em
wantaim olgeta bel na tingting, soul na bodi. Insait long wanpela sisen na
autsait long wanpela sisen, mi bai tokaut long laikim bilong Em we i no save
senis. Aleluya!

MOA STADI
1 Jon 4:18

365 BAIBEL SALENS - DE 329
Daniel 1-2; 2 Pita 2



60 www.goodnewsdailydevotional.com

FONDE, NOVEMBA 26

PROMOSEN PAWA

Efesus 3:8
Mi aninit tru long olgeta arapela manmeri bilong God, tasol em i marimari
long mi na givim dispela wok long mi, em wok bilong autim gutnius long
ol arapela lain. Dispela gutnius i tok long olgeta gutpela samting bilong
Krais, em yumi ol man i no inap tru long skelim na kaunim.

Baibel i mekim klia olsem promosen i kam long God. Em tasol i save apim
wanpela man na daunim narapela man. God em tasol i save givim nem na
namba, na gutpela marimari bilong Em i stap baksait long olgeta manmeri em i
apim.

Aposel Pol i tok em i laspela bilong olgeta ol manmeri bilong God, tasol gutpela
marimari bilong God i apim em. Senis em i mekim insait long ministri bilong em
i soim pawa na strong bilong heven i winim olgeta nem na namba bilong graun.

Long God, bekgraun, ples we yu bon long en o husat papamama bilong yu i no
makim wanem kain man o meri yu bai kamap. Samting i impoten em i gutpela
marimari bilong God antap long yu. Tude, luksave olsem dispela gutpela
marimari em i pawa bilong yu long kisim promosen. Daunim yu yet na wok hat,
God i save apim ol manmeri husat i dipen long Em.

PREA BILONG TUDE

Papa, Yu save apim ol manmeri. Larim gutpela marimari bilong Yu i painim mi
na givim mi nem na namba long olgeta level Yu bin makim. Givim mi strong
long wokabaut insait long daun pasin na pasin bilong wok hat taim Yu putim mi
long posisen bilong kisim promosen bilong heven, long nem bilong Jisas i gat
strong.

DIKLERESEN

Mi gat gutpela marimari bilong God na God i givim nem na namba long mi.
Ples mi stap long en em ples we God i bai apim mi. Mi muv long glori i go long
glori, na laip bilong mi i soim promosen we i wok long kontinu, long nem bilong
Jisas i gat olgeta strong.

MOA STADI
Buk Song 92:10

365 BAIBEL SALENS - DE 330
Daniel 3-4; 2 Pita 3

FRAIDE, NOVEMBA 27

NAMBARIM OL DE BILONG YU

Luk 10:42
Yu mas tingting long wanpela samting tasol. Dispela samting Maria i
laik kisim, em i gutpela samting tru, olsem na yumi no ken pasim em
long kisim dispela gutpela samting.

Insait long skripsa bilong tude, Mata i laik long kuk na givim long Jisas, tasol
susa bilong em Maria i laik long kisim Tok Tru na stap klostu long Jisas
Krais.

Mata i givim taim bilong em long ol samting bilong bodi, tasol Maria i givim
taim bilong em long ol samting bilong spirit we bai i stap oltaim oltaim.

Dispela em i wanpela bikpela leson long yumi: yumi mas lainim long
nambarim ol de bilong yumi. Dispela wod namba em i wanpela hap tok
bilong akaunting, na em i min olsem long mekim akaun gut na long menejim
taim gut na taim yumi plenim na makim ol de bilong mekim ol samting.

Jisas i wok long skulim Mata long dispela bikpela samting. Taim em i
wanpela impoten samting we yumi mas givim namba long em yusim gut.
Taim yu spendim taim long Tok Tru na toktok wantaim Holi Spirit, Em bai
dairektim rot bilong yu, soim yu wanem samting long mekim, hau long
mekim, na raitpela taim long mekim.

PREA BILONG TUDE

Bikpela, tisim mipela long nambarim ol de bilong mi, na mi bai putim gutpela
tingting long bel na tingting bilong mi. Givim oda long taim bilong mi
bihainim laik bilong Yu.

DIKLERESEN

Ol de bilong mi em Bikpela i putim oda long em. Mi bai putim ol samting we i
stap oltaim oltaim olsem ol i namba wan moa antap long ol samting we bai i
stap sotpela taim. Taim bilong mi em bai i karim kaikai, na ol step bilong mi
em yupela bai i gaidim, na mi bai wokabaut long gutpela laik bilong God.

MOA STADI
Buk Song 90:12

365 BAIBEL SALENS - DE 331
Daniel 5-7; 1 Jon 1

SATADE, NOVEMBA 28

NO KEN SLIP

Matyu 13:25
Tasol taim ol manmeri i slip, birua bilong dispela man i kam, na em i
tromoi ol pikinini bilong gras nogut namel long wit, na em i go.

Enemi i save kam long nait long planim ol sit nogut. Taim long nait em i
makim wanpela sisen bilong i no bisi long ol samting long sait bilong
spirit, we enemi i save traim long mekim ol samting nogut i kam insait
long laip bilong ol pikinini bilong God.

Olsem pikinini bilong God, yumi lait bilong wol, na yumi mas sain fran
long ol narapela manmeri. We i senis long kingdom bilong tudak i kam
insait long kingdom bilong lait. Wanem samting lait i gat wantaim tudak?

Baibel i tok long Jon 1:5, "Dispela lait i save lait i stap long tudak, na
tudak i no bin daunim em." Yet, sampela Kristen i save ekspiriensim win
samting i daunim ol, na sampela taim dispela i save kamap insait long ol
driman na visen long lait. Long ol dispela kain taim, sik, pasin turangu, ol
eksiden, pasin bilong daunim posisen long wok, em man nogut i ken
planim. Tasol dispela em i no ken tru long laip bilong yumi. Kirap tude.
Stat long prea, fast, na ritim Tok Tru. Tok nogat long stap olsem viktem.
Yu moa long wanpela man i winim pait; wokabaut insait long dispela
trupela samting long olgeta de.

PREA BILONG TUDE

Papa bilong mi, helpim mi long soim trupela aidentiti bilong mi insait long
Krais na wokabaut insait long lait bilong Tok Tru bilong Yu long olgeta
samting mi bungim long laip.

DIKLERESEN

Mi tok nogat long stap olsem wanpela viktem. Mi bai daunim ol samting i
kamap long laip, na tudak i no inap long win na daunim mi. Aleluya!

MOA STADI
Gutpela Tingting 4: 18

365 BAIBEL SALENS - DE 332
Luk 22:47-71; Buk Song 120-122

SANDE, NOVEMBA 29

OL HUL WARA BILONG SALVESEN

Aisaia 12:3
Olsem na yupela bai i amamas long i go long Bikpela na askim em
long helpim yupela.

Dai na kirap bek bilong Jisas Krais i rot we God i kisim bek wol, na olgeta
manmeri husat i bilip long Em. Skripsa i toktok long ol hul wara bilong
salvesen olsem em i moa long wanpela samting. Tasol planti ol Kristen i
save stopim ol yet long kisim long wanpela bilong ol hul wara we i
bringim nupela laip insait long Krais.

Olgeta eria bilong laip em ol hul wara bilong salvesen i tasim. Insait long
wok bilong God i kisim bek ol manmeri, i gat ol hul wara bilong i gat ol
planti gutpela samting, i gat hul wara bilong kisim hiling, i gat ol hul wara
bilong kisim amamas, na olgeta narapela samting we yu nidim, tasol em i
stap long yu long kisim wara long ol.

Laik bilong God long yumi em long i gat planti gutpela samting. Olsem ol
pikinini bilong God, laik bilong yumi em i no laip we i stap long bodi tasol,
em i go moa taim yumi kisim ol samting long ol hul wara bilong salvesen.
Eksesaisim bilip bilong yu na kisim ol samting long ol hul wara we God i
gat long yu.

PREA BILONG TUDE

Papa bilong mi, mi tok tenkyu long Yu long pinisim wok bilong kisim bek
mi. Helpim mi long kisim ol samting insait long olgeta hul wara we i stap
long Nem bilong Jisas.

DIKLERESEN

Mi tokaut olsem gutpela marimari bilong God em bai i kamap planti na i
gro taim mi kisim ol samting insait long ol hul wara bilong salvesen.
Olgeta sisen bilong drai i raus long laip bilong mi, na mi bai karim kaikai
insait long sisen na autsait long sisen. Amen.

MOA STADI
2 Pita 1:3

365 BAIBEL SALENS - DE 333
Daniel 8-10; 1 Jon 2

MANDE, NOVEMBA 30

GIVIM TOK ODA LONG GRAUN

Aisaia 1:2
Bikpela i tok olsem, “Skai, yu putim yau, na graun, yu tu yu harim...

Dispela yia bai i gat wanpela funeral, tasol em i no wanpela funeral.
Dispela nupela tok em i tru long yu long nem bilong Jisas. Olsem ol
pikinini bilong God, yumi gat pawa long givim tok oda long graun. Long
taim bilong Moses, God i givim tok oda long graun long open na daunim
ol enemi bilong em: Kora na olgeta lain bilong em.

Baibel i toktok long heven na graun olsem wanpela samting God i ken
toktok long ol na givim ol tok stia long ol long wankain olsem God na
Moses i bin mekim. Bikos ol lain i save mekim bilak pawa i ken kolektim
graun we wanpela man o meri i wokabaut antap long en na yusim em
long givim tok stia agensim laip bilong wanpela man o meri.

Taim dispela yia i kam long pinis bilong em, yumi givim tok stia long
graun we i pulap tumas. Mipela i bai amamas long laip, na olgeta wok
bilong dai hariap em mipela i kenselim antap long laip bilong mipela na
laip bilong ol famili bilong mipela.

PREA BILONG TUDE

Papa, mi pre olsem laip bilong mi na famili bilong mi em i stap gut.
Amen.

DIKLERESEN

Heven na graun, putim yau long mi: daunim olgeta enemi na trautim
olgeta blesing we i stap na i wok agensim ples mi bai kamap long en
long laip bilong mi, long nem bilong Jisas.

MOA STADI
Lo 30:19

365 BAIBEL SALENS - DE 334
Daniel 11-12; 1 Jon 3

TUNDE, DISEMBA 1

ALPHA NA OMEGA

Kamapim Tok Hait 1:8
God, Bikpela, em God I Gat Olgeta Strong em i tok olsem, “Mi tasol
mi stap paslain tru na mi stap las tru.” Em dispela God tasol, nau
em i stap, na bipo tru em i stap, na bihain bai em i kam.

Taim Baibel i diskraibim God olsem Alpha na Omega, ol manmeri i save
ting dispela i min olsem Em i stat na pinis, tasol em i gat bikpela mining
moa. Ol Juda lain i bin save rait long rait sait i go long lep sait, na dispela
em i min olsem Em i Omega na Alpha. Em i stat wantaim pinis. Baibel i
tok Jisas i dai long diwai kros long stat bilong dispela graun. Bipo long
sin, Em i bin sekrifais pinis.

Laip bilong yu em olgeta wok i kamap pinis long kisim bek em. Bipo long
God i wokim yu, Em i bin pinisim olgeta blesing long sait bilong spirit na
sait bilong bodi long laip bilong yu. Yu bai no inap long lus long wanpela
gutpela samting long Nem bilong Jisas.

PREA BILONG TUDE

Bikpela i Gat Olgeta Strong, Alpha na Omega, mi tenkyu long Yu. Laip
bilong mi em Yu save pinis long Em na Yu kamapim olgeta samting pinis
insait long em. Bipo long mi stat, Yu bin pinisim olgeta samting long mi.
Tude mi gat strongpela tingting olsem mi gat blesing long olgeta samting
long sait bilong spirit na bodi insait long Jisas Krais. Mi no sot long
wanpela gutpela samting; mi gat bel isi, mekim wok we God i singautim
mi long mekim, na save olsem mi bihainim plen bilong Yu. Long nem
bilong Jisas, Amen.

DIKLERESEN

Mi bai no inap long sot long wanpela gutpela samting insait long dispela
laip. Mi wok long i gat laip, na laip bilong mi bai tokaut long God. Olgeta
samting we mi laikim i kam long mi long Nem bilong Jisas.

MOA STADI
1 Pita 1:19-20

365 BAIBEL SALENS - DE 335
Hosea 1-4; 1 Jon 4

TRINDE, DISEMBA 2

MI HUSAT

2 Korin 5:17
Olsem na sapos wanpela man i pas wantaim Krais, orait God i
mekim em i kamap nupela man tru. Harim gut. Nau olpela pasin i
pinis olgeta, na nupela pasin i kamap pinis.

Taim mi wok long draiv, sampela taim mi save lukim ol yangpela polis
ofisa we i gat liklik skin we i mekim wok long haiwe na kontrolim trefik na
givim ol oda. Maski ol i liklik long sait, wanem samting i mekim ol i stopim
ol bikpela man i draivim ol bikpela trak? Em i aidentiti bilong ol. I gat
bikpela pawa bilong wanpela gavman i stap baksait long ol we i strong
moa na i bikpela moa long sais bilong ol. Sapos yu mekim nogut long ol,
em yu brukim lo bilong wanpela steit.

Yu wanpela pikinini bilong God, bon long God. Aidentiti na atoriti bilong
yu em i bikpela moa long sais bilong yu long bodi. Bosim de bilong yu na
dispela mun; ol bai kamapim ol samting we yu laikim. Toktok long ples
we yu stap long em na ol samting bai i kamap long Nem bilong Jisas.

PREA BILONG TUDE

Bikpela, tenkyu long mekim mi pikinini bilong Yu na givim mi wanpela
nupela aidentiti insait long Krais. Mi wokabaut tude na save olsem atoriti
na pawa bilong Yu em i stap baksait long mi. Mi tokaut long laip, laikim,
na win long dispela de, dispela mun, na dispela ples mi stap long em.
Olgea samting bai i go wantaim laik bilong Yu long laip bilong mi. Mi bai
no inap long pret, Mi bai no inap long muv, bikos mi bilong Yu.

DIKLERESEN

Mi wanpela pikinini bilong God, mi bon long Spirit. Gutpela helt na ol
planti gutpela samting em ol i bilong mi. Ol opotuniti i wok long kam long
mi long olgeta sait long Nem bilong Jisas.

MOA STADI
Jon 1:12

365 BAIBEL SALENS - DE 336
Hosea 5-6; 1 Jon 5

FONDE, DISEMBA 3

ENEMI WE YUMI DAUNIM PINIS

Aisaia 14:16
Long dispela ples, ol man i dai pinis bai i lukim yu na kirap nogut tru.
Na bai ol i lukluk strong long yu na askim olsem, ‘Ating dispela man
tasol i bin mekim graun i guria na ol king bilong ol arapela kantri i
pret na guria, a?

Planti manmeri, na ol Kristen tu, i bilip olsem man nogut em i wanpela
man we i gat ol kom long het bilong em, tasol em i no stret. Dispela em i
piksa we wanpela man i save wokim ol buk bilong pikinini i peintim. Long
buk bilong Aisaia, yumi bai lukluk long em. Dispela em i min olsem em i
liklik tru, yumi nid long skwisim ai liklik long lukim em. Hau na em i kisim
pawa long kamapim ol bikpela hevi long ol kantri.

Man nogut em i liklik tumas long yu. No ken mekim ol samting em i mekim
i kamap bikpela moa; em i stap long lek bilong yu. Olsem na kontinu long
mekim ol bikpela samting. Enemi em bai i no inap long stopim yu long
Nem bilong Jisas.

PREA BILONG TUDE

Tenkyu Bikpela, long win pasin we mi gat insait long Jisas Krais. Tok Tru
bilong Yu i tokaut long olgeta bikpela spirit na pawa we yu bin daunim
long diwai kros, na mi sanap insait long dispela samting we yu winim
pinis. Mi tok nogat long pret na olgeta giaman we i apim em yet antap
long pawa bilong Yu. Mi wokabaut insait long atoriti, mi save olsem Em i
stap insait long mi em i bikpela moa long wanem samting i stap insai tlong
dispela graun.

DIKLERESEN

Enemi i stap aninit long lek bilong mi, na em bai i no inap stopim samting
we i gat nem bilong mi antap long em. Mi bai mekim ol samting mi laik
mekim, bikos Em i stap insait long mi, i bikpela moa long man i stap insait
long dispela graun.

MOA STADI
Kolosi 2:15

365 BAIBEL SALENS - DE 337
Hosea 7-8; 2 Jon

FRAIDE, DISEMBA 4

EKTIM DISPELA ATORITI

Luk 10:19
Harim. Mi givim pinis strong long yupela, na yupela bai inap krungutim
ol snek na ol binatang bilong bagarapim man, na yupela inap winim
olgeta strong bilong Satan, dispela birua bilong yupela. Na bai i no gat
wanpela samting em inap long bagarapim yupela.

Jisas i tok olgeta pawa long heven na long graun i bilong Em. Em i tok,
"Harim. Mi givim pinis strong long yupela..." Olgeta pawa Krais i gat em i
givim i kam long mi na yu: pawa bilong i gat planti gutpela samting, long
mekim gut ol samting yumi laik mekim, na long mekim ol mirakel. Yu
wokabaut wantaim pawa insait long yu; ektim atoriti bilong yu antap long
olgeta hevi.

Tude em i nupela de. Kirap na luksave long dispela trupela samting olsem
olgeta pawa em God i bin givim long yu. Eksesaisim pawa na atoriti bilong yu
antap long ol samting na yu bai kam bek wantaim wanpela testimoni.

PREA BILONG TUDE

Papa, mi tok nogat long stap olsem viktem bilong ol samting i kamap long
laip. Mi krungutim olgeta wok bilong enemi na tokaut olsem no gat wanpela
samting bai i bagarapim mi. Olgeta samting we i stopim wok bilong mi long
kamap gutpela moa, nau mi tokaut olsem oda i kamap, dua i op, na heven
bai i stretim ol samting gut. Mi ektivetim pawa bilong i gat planti gutpela
samting, long mekim gut ol samting mi laik mekim, na wokabaut insait long ol
mirakel. Mi eksesaisim atoriti antap long helt bilong mi, fainens bilong mi,
famili bilong mi, na ol samting bai i kamap long laip bilong mi long bihaintaim.
Larim olgeta samting we i hait na i wok agensim mi i kam aninit long atoriti
bilong Krais.

DIKLERESEN

Mi kirap na sanap wantaim strong na mi no inap pret. Mi daunim ol samting,
no gat samting bai i daunim mi. Mi tokaut olsem God i strongim mi long
daunim ol samting na win insait long olgeta samting.

MOA STADI
Matyu 28:18

365 BAIBEL SALENS - DE 338
Hosea 9-10; 3 Jon

SATADE, DISEMBA 5

TOK SKUL WE I WOKABAUT

3 Korin 3:2
Yupela yet i stap olsem pas bilong tokim ol man long pasin bilong
mipela. Na ol tok bilong dispela pas em i stap long bel bilong
mipela, na olgeta man i ken lukim na ritim.

Planti lain i save tok, "Autim tok bilong Gospel, taim i gat nid long mekim,
yusim ol wod." Sampela bai i ting, wanem samting mipela i ken yusim
sapos mipela i no yusim ol wod? Baibel i tok olsem yu stap insait long ol
pas we Bikpela Jisas Krais i raitim, we i min olsem laip bilong yu em i
wanpela tok skul. Ol manmeri i sapos long lukim laip bilong yu na givim
laip bilong ol i go long Krais. Laip bilong yu em i mas soim olgeta samting
bilong God. Gutpela bilong em na naispela samting em i ken mekim em i
kamap ples klia long yu.

Taim yu ritim dispela buk bilong strongim bilip, yu wok long senis i go
kamap long piksa bilong God. Dispela em i yia bilong yu long soim olsem
God em i stap. Long laip bilong yu, planti manmeri bai i kam na save
long Bikpela Jisas Krais.

PREA BILONG TUDE

Bikpela, senisim mi long insait na bai pasin bilong mi i kamap wanpela
klia testimoni bilong Krais. Long ol hap we i gat wiknes, strongim mi; long
ol hap we mi no save stap strong long bilip, stretim mi long wokabaut
wantaim Spirit bilong Yu. Larim laip bilong mi i no toktok, tasol i autim
Gospel insait long hones pasin, pasin bilong mekim gut long ol narapela
lain, na pasin bilong stap holi.

DIKLERESEN

Mi stap insait long ol pas na mi wanpela pas we i wok long wokabaut.
Planti manmeri bai i save long Krais long laip bilong mi. Gutpela samting
na marimari bai i bihainim mi long olgeta de long laip bilong mi.

MOA STADI
Matyu 5:16

365 BAIBEL SALENS - DE 339
Luk 23:1-25; Buk Song 123-125

SANDE, DISEMBA 6

HUSAT I TOKIM YU

Stat 3:11
Na God i askim em, “Olsem wanem na yu save, yu stap as nating.
Husat i tokim yu? Ating yu kaikai pinis pikinini bilong dispela diwai
mi bin tambuim yu long kaikai?”

Taim Adam na Iv i bin mekim sin, Baibel i tok ol i haitim ol yet bikos ol i
stap "as nating." Taim God i kam, kwesten bilong Em i isipela kwesten:
“Olsem wanem na yu save, yu stap as nating. Husat i tokim yu?" Em i no
tok olsem tupela i no stap as nating. Em i wari long husat i tokim tupela
olsem tupela i stap as nating. Ol i bin stap as nating bipo yet, tasol man
nogut i mekim ol i save long dispela samting.

Husat man o meri i mekim yu i tingim ol sin bilong yu o samting yu i no
bin inap long mekim, em i operet long ofis bilong man nogut. Husat i
tokim yu olsem yu bin mekim sin na God i no bin fogivim yu? Husat i
tokim yu olsem yu no inap long mekim wanpela samting? Yu bin dai long
diwai kros wantaim Krais na kiap bek long dai wantaim Em. Nogat sin o
wiknes i pas long laip bilong yu. Yu gat planti blesing tumas long kisim
kes long nem bilong Jisas.

PREA BILONG TUDE

Tenkyu Bikpela, long pinisim wok long diwai kros na win we mi gat insait
long Jisas Krais. Mi tok nogat long olgeta vois we i bringim tok bilong
bagarapim mi, tok bilong bringim pret, tok bilong bringim sem, tok bilong
putim mak bilong stopim mi long laip bilong mi.

DIKLERESEN

Mi gat planti blesing tumas na kes i no inap winim mi. Dispela gutpela
marimari bilong Bikpela em i stap pemenen adres bilong mi, na olgeta ol
lain bilong mi i pundaun long ol gutpela ples long Nem bilong Jisas.

MOA STADI
Rom 8:1

365 BAIBEL SALENS - DE 340
Hosea 11-12; Jut

MANDE, DISEMBA 7

PUTIM MI LONG PLES BILONG WINIM PAIT

Buk Song 82:6
Mi tok olsem, ‘Yupela i god. Yupela i pikinini bilong God Antap Tru.

King Charles i no inap kamap king inap mama bilong em i dai. Wanpela
prins i ken kamap king bihain long dai bilong wanpela king o kwin. Taim
emi stap laip, maski em bai i kisim ples bilong ol, em bai i no kontrolim
wanpela samting. Dispela em i wai na ol ples olsem Wales i stap, we ol
prins i ken gat kontol bikos dispela teritori em i stap autsait long atoriti
bilong king o kwin.

God i save olsem mipela i "ol god" tu, wankain olsem Skripsa i tok, na
wankain olsem wanpela prins, yumi no inap long bosim samting long
ples we king i save stap long en, yumi no inap long eksesaisim kontrol
long Heven. Olsem na, yumi stap long Graun long winim pait na bosim ol
samting. God i bin salim yu long senisim ol komyuniti, ol gavman, na ol
famili. Wol i wok long wet; go na winim pait!

PREA BILONG TUDE

Bikpela, openim ai bilong mi long klia gut long asainmen bilong mi long
graun. Rausim ol samting i pasim mi, i mekim mi pret na i paulim mi na
daunim mak bilong wok bilong mi. Mi no man o meri nating; Yu salim mi
long bringim senis, long influensim ol sistem, na long kamapim Kingdom
bilong Yu. Givim mi strong long daunim olgeta salens i stap fran long mi.
Larim laip bilong mi i bringim senis insait long famili bilong mi, komyuniti
bilong mi na wanlain bilong mi. Amen.

DIKLERESEN

Yu wokim mi long bosim dispela graun. Mi karim atoriti bilong heven long
senisim ol samting insait long famili bilong mi, komyuniti bilong mi, na
long jeneresen bilong mi. Mi go autsait tude olsem wanpela man o meri
we God i bin putim long winim pait.

MOA STADI
Stadi 1:28

365 BAIBEL SALENS - DE 341
Hosea 13-14: Kamapim Tok Hait 1

TUNDE, DISEMBA 8

RIPOT WE I GUTPELA MOA

Aisaia 53:1
Ol manmeri i tok olsem, “Husat bai inap long bilip long ol samting
nau yumi harim? Na husat i bin lukim Bikpela i mekim kain
strongpela wok olsem nau em i mekim?

Dispela graun i pulap long olgeta kainkain nius na infomesen. Planti taim
mi save tok olsem insait long dispela de na taim, sapos yu no wotsim
nius, yu bai no inap long save long wanem samting i wok long kamap, na
sapos yu wotsim nius, yu bai kisim rong infomesen. Ol netwok nau i
pulap long ol wansait nius, tingting we ol i laikim ol narapela lain long i
gat, na ol i paulim ol samting.

Krai bilong profet em i isipela: "Husat bai inap long bilipim long ol samting
nau yumi harim?" God i wok long toktok long yu nau, tokim yu olsem ol
planti gutpela samting na bel isi bai i kam long yu. Kwesten em i no
olsem, sapos i gat sampela narapela samting bilong harim; kwesten em i
olsem, wanem samting bai yu bilipim. Makim Tok Tru bilong God antap
long olgeta narapela vois. Bilipim wanem samting Em i wok long tok,
bihainim dispela tok na mekim samting, na yu bai kam bek wantaim
wanpela testimoni.

PREA BILONG TUDE

Bikpela, mi bilipim olgeta wod i kam long maus bilong Yu. Helpim mi long
laikim na long mekim wanem samting Yu tok. Mi bai daunim olgeta paul
tingting na pret tingting long Nem bilong Jisas.

DIKLERESEN

Wod bilong Bikpela em i gaidim mi na em i kompas bilong mi. Mi bai no
inap long misim wanpela taget insait long laip bilong mi. Bilong mi em i
gutpela samting we i stap gut na samting we i kamap pinis insait long
Nem bilong Jisas.

MOA STADI
Rom 10:16

365 BAIBEL SALENS - DE 342
Joel 1-13; Kamapim Tok Hait 2

TRINDE, DISEMBA 9

PAIT BILONG TINGTING

2 Korin 10:5
Mipela i save daunim olgeta kain tingting na giaman tok i save
pasim rot bilong ol man i laik kisim save long God. Na mipela i save
kalabusim olgeta tingting bilong ol man, bilong mekim tingting
bilong ol i bihainim laik bilong Krais;

Tingting bilong mipela em i no wanpela masol we i save tingting long ol
samting bilong laip; em i bikpela moa long dispela samting. Baibel i tok
olsem wanpela man i save tingting, na em i stap. Dispela em i min olsem
yu prodak bilong wanem samting yu wok long tingting long en.

Skripsa bilong yumi long tude i soim olsem tingting bilong mipela em i
ples bilong pait. I gat ol sampela tingting we i no kam long God. Olsem
na yumi nid long putim ol dispela tingting aninit long Tok Tru bilong God.
Taim yu tingting long dai, sem, posisen we i no bikpela, toktok ol positiv
toktok i go insait long tingting bilong yu na rausim ol dispela tingting
nogut. Pasin bilong i gat planti gutpela samting em i bilong yu, na God i
wok long blesim yu long mak we yu no inap long kauntim.

PREA BILONG TUDE

Papa, long Tok Tru bilong Yu, mi bai daunim olgeta trik pasin bilong man
nogut. Tingting bilong mi na bodi bilong mi kam aninit long Tok Tru, na
Tok Tru bilong yu em bai i stap olsem stended bilong mi inap mi lusim
dispela graun.

DIKLERESEN

Mi givim tok oda na mi tokaut olsem Tok Tru bilong God em i stended
bilong mi na strongpela hap we mi sanap long em. No gat wanpela
samting bai i sekim mi insait long dispela laip long Nem bilong Jisas.

MOA STADI
Luk 12:22-26

365 BAIBEL SALENS - DE 343
Amoa 1-3; Kamapim Tok Hait 3

FONDE, DISEMBA 10

DIPLOMETIK IMIUNITI

2 Korin 5:20
Olsem na mipela i kisim maus bilong Krais na autim tok bilong en. I
olsem God yet i singaut long olgeta man long maus bilong mipela.
Mipela i save autim tok bilong Krais yet long olgeta man, na mipela i
tokim ol olsem, “Mobeta yupela lusim pasin birua na kamap wanbel
wantaim God.”

God i blesim mi long kamap wanpela lida insait long jeneresen. Mi bin
kamap Kristen, na mi inap long stap olsem Embeseda bilong kantri
bilong mi. Insait long dispela samting mi klia gut long sampela samting
long hau gavman na diplometik imiuniti i save wok.

Eksampel, sapos yu brukim lo insait long kantri bilong yu na ran i go long
embesi bilong narapela kantri, polis i no inap long holim yu bikos aninit
long ol lo bilong diplometik imiuniti, yu no stap moa insait long kantri
bilong yu—yu stap long kantri we i dispela embesi i makim.

Taim God i tok yu wanpela embesa, em i min olsem yu makim wanpela
narapela kantri (o kingdom) insait long wanpela narapela kantri. Ol spirit
nogut na ol hevi i no inap long tasim yu bikos yu stap insait long narapela
teritori. Yu gat diplometik imiuniti long Nem bilong Jisas.

PREA BILONG TUDE

Bikpela, helpim mi long eksesaisim rait na atoriti bilong mi we i kam long
heven. Olgeta ol enemi we i traim long bagaraim laip bilong mi, mi tokim
ol long lusim han bilong ol antap long laip bilong mi long Nem bilong
Jisas.

DIKLERESEN

Olsem wanpela embeseda bilong Heven, mi givim tok oda na mi tokaut
olsem bai i no gat taim bilong drai long laip bilong mi. Olgeta samting
long laip bilong mi i kam nau long Nem bilong Jisas.

MOA STADI
1 Pita 2:9

365 BAIBEL SALENS - DE 344
Amos 4-6; Kamapim Tok Hait 4

FRAIDE, DISEMBA 11

MAK WE I ANTAP MOA

Buk Song 8:5
Yu bin wokim mipela na yu putim mipela i stap aninit long yu
wanpela tasol. Yu bin litimapim mipela na givim mipela biknem na
namba.

Planti Kristen na ol manmeri i no save long tru tru mining bilong dispela
skripsa we i stap antap. Trupela mining em i saun olsem tok kranki, tasol
em i trupela samting. Dispela wod "ol enjel" em i no makim ol enjel olsem
ol man bilong karim tok—nogat. Long tok Hibru em i dispela wod
"Elohim," we i min olsem God Em yet, i no enjel, we i minim man bilong
karim tok.

Long oda bilong ol samting long heven, mipela i aninit long God Yet, na
ol enjel i kam bihain long mipela. Yu bikpela moa long wanem samting yu
tingim. Go na winim pait.

PREA BILONG TUDE

Bikpela, mi pre olsem wantaim seim gutpela marimari na save, mi
senisim olgeta samting long stat long wok long gutpela bilong mi. Olgeta
step long laip bilong mi em Spirit bilong God i gaidim mi taim mi muv
tude.

DIKLERESEN

Mi odarim ol samting mi laik mekim long kamap gut. Long pawa bilong
heven mi givim tok oda na tokaut olsem mi wok long win long Nem bilong
Jisas.

MOA STADI
Stat 1:26-27

365 BAIBEL SALENS - DE 345
Amos 7-9; Kamapim Tok Hait 5

SATADE, DISEMBA 12

PRESEN BILONG STRETPELA PASIN

Rom 5:17
Wanpela man i bin sakim tok, na long sin bilong dispela wanpela man
dai i bin kamap olsem king na i daunim olgeta man. Tasol marimari
bilong God na presen bilong em, dispela i winim strong bilong dai na
i bikpela moa. Olsem na yumi save tru, olgeta man i kisim dispela
marimari bilong God na God i kolim ol stretpela man, bai ol i stap laip
na i stap king, long wok bilong dispela wanpela man Jisas Krais.

Wanpela presen em i samting we yu ken kisim fri, i no bikos yu mekim
samting, tasol em i laik bilong man i givim long givim long yu. Baibel i tok
olsem yu bin kisim presen bilong stretpela pasin. Stretpela pasin em i stap
rait wantaim God. Na wanem we em yu bai stap rait wantaim God? Yu
stap rait bikos yu bin kisim Jisas Krais.

Taim yu bin kisim Krais, stretpela pasin em i no bilong yu tasol em i bilong
Krais. Yu ken sanap strong na no ken pret long ai bilong God na askim
long wanem samting yu laikim, bikos long ai bilong Em, Em i no lukim ol
samting we i no stret, em i lukim Krais tasol. Bikpela Jisas bilong mipela
em i stret olgeta, na taim yumi stap insait long Em, yumi kamap stret olgeta
tu. Preisim Bikpela!

PREA BILONG TUDE

Bikpela, mi tenkyu long Yu long presen bilong stretpela pasin. Mi pre
olsem mi bai kontinu long wokabaut long save bilong yu na senisim tingting
bilong mi. Wanem samting mi odarim em bai kamap bikos mi bilong Yu na
Yu bilong mi.

DIKLERESEN

Mi tokaut olsem mi bin kisim planti gutpela marimari na presen bilong
stretpela pasin insait long Krais. Mi sanap stret, yu kisim mi, na mi no gat
asua long ai bilong God. Mi bosim sin, pret, na ol samting i pasim mi. Vois
bilong mi karim atoriti bikos mi toktok long posisen insait long Krais.

MOA STADI
Rom 3:22-24

365 BAIBEL SALENS - DE 346
Luk 23:26-56; Buk Song 126-128

SANDE, DISEMBA 13

PLEN BILONG LUSIM HEVI

1 Korin 10:13
... Na God i save bihainim tok bilong en, na em bai i no inap larim
wanpela bilong ol traim i kamap long yupela, em i winim strong
bilong yupela. Nogat. Sapos traim i kamap long yupela, orait God bai
i wokim rot bilong helpim yupela.

Long planti eria, ol manmeri i gat plen bilong lusim wanpela hevi. Ol pailot
i save kisim trening long imejensi. Ol bilding em i gat ol ples bilong go
autsait i stap long ol, sapos paia i kamap. Ol lain i save investim mani i gat
stop-los limit long protektim ol yet long lusim bikpela mani. Dispela plen
em i kamap bipo na taim presa i kam, i gat klia rot bilong go autsait long
dispela hevi.

Long seim we, God i no bin lusim yu nating. Sapos dispela em i hevi long
sait bilong mani, ripot bilong dokta, ol samting we i no wok long kamap
gut, o bikpela presa we i daunim yu, God i no makim yu long go insait
long samting ol narapela manmeri i bin go insait long em. Yu bai i no stap
insait long ol wankain samting olsem ol narapela manmeri insait long wol,
maski dispela samting i luk olsem em i fainel na i no inap long senis.
Olgeta taim, i gat wanpela rot bilong bihainim na go autsait long dispela
hevi; em i wok bilong yu long luksave long dispela rot na bihainim.

PREA BILONG TUDE

Papa, tenkyu long olgeta taim givim wanpela rot bilong mi long bihainim
na go autsait long hevi. Openim ai bilong mi long luksave long ol rot we
Yu bin redim pinis long mi insait long olgeta hevi.

DIKLERESEN

Mi luksave na kisim dispela rot bilong go autsait we God i bin redim pinis
long mi. Mi no trep na i stap, mi no sot, o i no gat samting i daunim mi. Mi
kam autsait long olgeta hevi, mi winim olgeta hevi.

MOA STADI
2 Pita 2:9

365 BAIBEL SALENS - DE 347
Obadaia; Kamapim Tok Hait 6

MANDE, DISEMBA 14

KISIM MI BEK LONG SAMTING NOGUT

Jems 1:13
Sin i no inap pulim God, na God i no save pulim man long mekim
sin.

Ol sampela meteriel em no gat samting i save go insait long ol o wanem
samting i kamap long ol i no inap long senisim ol. Ol dispela meteriel em
ol i wokim bilong no ken larim samting i kam insait long em. Ples we em i
stap long en i ken nogut, tasol dispela ples i no inap long senisim dispela
meteriel. Ol samting i no inap long go insait long em.

God em i no save larim nogut i kam insait long em; nogut i no inap long
go long Em, no gat influens long Em, na i no gat ples insait long em. Yu
man o meri we i kamap long Em, yu wankain olsem Em na i bai no inap
larim nogut i kam insait long yu. Taim yu andastendim dispela, yu bai
stop long lukim ol stragel olsem pat bilong laip bilong yu na stat long stap
long trupela mak bilong yu. No ken tingting long ol samting we i no bilong
Krais. Yu mas no ken larim samting i senisim yu, muvim yu, o bagarapim
yu, bikos wanem samting i stap insait long yu i no inap long larim dispela
samting i kamap.

PREA BILONG TUDE

Papa, tenkyu long Yu olsem mi serim pasin bilong Yu. Strongim mi long
luksave long mi husat in Krais, bai mi ken stap antap long olgeta presa
na tok nogat long wanpela samting we i no kam long Yu.

DIKLERESEN

Mi no inap stap insait long influens bilong man nogut. Mi no inap long
larim samting nogut i kam insait long mi na senisim mi. Em i no gat ples
insait long mi na i no gat pawa antap long mi. Mi no inap kisim o larim
traim o bagarapim samting i kam insait long mi, long nem bilong Jisas i
gat olgeta strong.

MOA STADI
1 Jon 5:18

365 BAIBEL SALENS - DE 348
Jona 1-4; Kamapim Tok Hait 7

TUNDE, DISEMBA 15

TOK I MAS GRO

Aposel 6:7
Na tok bilong God i go nabaut long olgeta hap. Na planti manmeri
moa i kamap disaipel long Jerusalem. Na planti pris tu ol i bihainim
tok bilong God na ol i bilip.

Wanem samting yu givim kaikai long en na lukautim, em yu larim em
long gro na em bai bosim yu. Lusim wanpela gaden i stap nating, na ol
gras nogut i gro bai karamapim em. Wanem samting i gro bai kisim moa
influens; wanem samting yu lus tingting long en em narapela samting bai
i karamapim na daunim em.

Sapos Tok Tru em i no gro na i no bikpela insait long yu, sampela
narapela samting bai kisim dispela ples. Presa, wari, na ol narapela vois
we i bai stat long bosim yu, na i no bikos ol i strong moa, tasol bikos yu
larim ol long gro. Ol samting i no bai winim yu. Dispela em i no laip bilong
yu. Tok Tru insait long yu em yu mas lukautim em i go inap em i kamap
olsem strongpela influens insait long laip bilong yu. Taim Tok Tru em i
bikpela na i bosim olgeta samtng, yu bai winim olgeta samting. Fidim Tok
Tru, autim Tok Tru na mekim ol samting we Tok Tru i tok long em bai i
gro insait long yu.

PREA BILONG TUDE

Papa, tenkyu long pawa bilong Tok Tru bilong Yu we i wok insait long mi.
Mi komit long fidim Tok Tru bilong yu long laip bilong mi na givim em
namba wan ples long Em. Larim Tok Tru bilong yu i go wantaim strong
insait long mi inap em i lukautim olgeta samting i kamap long mi.

DIKLERESEN

Tok Tru bilong God i kamap bikpela moa na wantaim strong insait long
mi na i winim olgeta eria bilong laip bilong mi. Ol presa na ol hevi i no
inap long daunim mi. Mi bai win bikos Tok Tru em i win insait long mi!

MOA STADI
Kolosi 3:16

365 BAIBEL SALENS - DE 349
Maikai 1-3; Kamapim Tok Hait 8

TRINDE, DISEMBA 16

TANIM TANIM EM I KAM ANTAP

1 Timoti 6:17
... God i save givim yumi planti gutpela samting bilong mekim yumi
amamas.

Sapos yu bin dring wanpela Italian soda, yu bai luksave olsem planti swit
samting i save stap long aninit bilong kap, tasol wara long antap bilong
kap em i klia na i luk olsem em i no gat fleiva bilong em. Swit i stap, tasol
em i pulap long aninit bilong kap. Taim yu tanim tanim, olgeta samting i
senis; wanem samting i hait long aninit em bai i kam antap long i go long
olgeta hap.

Long seim we, olgeta Kristen i save karim insait long samting Krais i
kisim pinis (swit laip bilong win, amamas, gutpela helt, na planti gutpela
samting), tasol ol i no ekspiriensim em long ful mak bilong em. Em i stap
long aninit na i wetim ol lain long teistim swit bilong em, tasol yu mas
ektivetim wanem samting em i bilong yu pinis na i stap. Yusim Tok Tru
long tanim tanim wanem samting God i bin givim long yu long bikpela
mak. Tok nogat long lusim pawa bilong God i stap nating insait long yu.

PREA BILONG TUDE

Papa, tenkyu long Yu long win Yu bin givim mi pinis insait long Krais.
Skulim mi long tanim tanim wanem samtng Yu bin putim insait long mi na
bringim em i kamap long ful mak bilong pawa bilong Yu insait long laip
bilong mi.

DIKLERESEN

Mi tok nogat long stap long wanpela laip we i stap nating o i slip tasol.
Wanem samting Krais i mekim pinis em i stap laip na i wok insait long mi,
na dispela i kamap ples klia long olgeta eria bilong laip bilong mi.

MOA STADI
Jon 10:10

365 BAIBEL SALENS - DE 350
Maika 4-5; Kamapim Tok Hait 9

FONDE, DISEMBA 17

KISIM PLES

Luk 19:13
Taim em i laik i go, em i singautim 10-pela wokboi bilong en, na em i
tilim 20 kina 20 kina long ol. Na em i tokim ol olsem, ‘Yupela kisim
dispela mani na wok bisnis long en, inap long taim mi kam bek.’

Jisas em bai i kam bek na dispela em i wanpela man o meri husat i gat
Spirit insait long en em i save long dispela. Kam bilong em i kam klostu
nau, tasol ting wanem samting Baibel i tok: kisim ples i go inap Jisas i
kam bek.

Dispela wod "kisim ples" em i no toktok long pulapim ples we i empti; em
i min long mekim bisnis i go inap Jisas i kam bek. Taim yu stap yet hia
long graun, mekim bisnis; wokim samting wantaim han bilong yu, na God
bai blesim ol prut bilong han bilong yu.

PREA BILONG TUDE

God, blesim ol wok bilong han bilong mi na ol prut bilong wok hat bilong
mi. Holi Spirit, stap na gaidim mi na plenim ol samting long mi na bai mi
kisim ol samting we mi mas kisim long em.

DIKLERESEN

Mi kisim olgeta nupela teritori. Dispela graun bai kamapim ol gutpela
samting long mi long Nem bilong Jisas.

MOA STADI
Kolosi 3:23-24

365 BAIBEL SALENS - DE 351
Maika 6-7; Kamapim Tok Hait 10

FRAIDE, DISEMBA 18

I NO STAP LONG WANPELA HAP

Gutpela Sindaun 4:18
Rot bilong ol man nogut i tudak olsem biknait. Ol i save pundaun na ol i
no save wanem samting i sutim lek bilong ol. Tasol rot bilong ol
stretpela man i lait olsem san i kamap long moningtaim, na lait i wok
long kamap strong moa, inap long belo.

Ol wara we i save stap long wanpela hap tasol i save kamap ples we ol
moskito i save putim kiay na olgeta ol kainkain i save stap long em, tasol
klinpela wara tru em i save flow na muv. Long wankain we, ol manmeri i save
stap tasol na kamap olsem ol isi ples bilong man nogut long planim pasin
bilong heitim narapela manmeri, pasin giaman, pasin bilong bagarapim
narapela, na pasin bilong belhat. Wanem samting i no save muv i save stat
long sting; wanem samting i wok long flow em i stap klin na i no isi long
kamap bagarap.

Dispela seim bikpela tingting em i wankain long sait bilong spirit. Baibel i wok
olsem yumi muv long glori i go long glori—wanpela level bilong pawa i go
long narapela level—bikos no gat samting insait long God em i save stap
long wanpela hap tasol. Taim yu kontinu insait long Em, yu bai no inap stap
long wanpela mak tasol long longpela taim na bagarap bai i holim yu. Tudee,
olgeta samting long laip bilong yu i wok long muv na i wok long kisim gutpela
seip moa.

PREA BILONG TUDE

Tenkyu long Yu, Bikpela, long glori bilong Yu na presen bilong Yu we i stap
ples klia long laip bilong mi. Wantaim spesel gutpela marimari bilong Yu,
bisnis bilong mi na olgeta samting we i bilong mi em i gat blesing long Nem
bilong Jisas.

DIKLERESEN

Mi givim tok oda na tokaut olsem mi wanpela fos insait long dispela wol na
nogat samting i bai stopim mi o salensim mi. Mi bai givim oda long ol nupela
dua bilong testimoni long open long Nem bilong Jisas.

MOA STADI
Gutpela Tingting 4: 18

365 BAIBEL SALENS - DE 352
Nahum 1-3; Kamapim Tok Hait 11

SATADE, DISEMBA 19

SENIS I KAMAP LONG BODI

2 Korin 3:18
Na yumi olgeta, yumi no gat samting i haitim pes bilong yumi.
Olsem na bikpela lait bilong Bikpela i kam long yumi, na yumi
kamap olsem glas bilong lukluk i save sutim dispela lait i go long ol
arapela manmeri. Oltaim yumi save kisim dispela lait moa moa yet,
na dispela i senisim yumi, na yumi kamap olsem piksa bilong
Bikpela yet. Bikpela em i Spirit, na em i mekim olsem.

Senis i kamap long bodi em i wanpela proses i save kamap long ol
animal na ol i save senis long wanpela samting na i kamap narapela
samting. Eksampel, wanpela bataflai i save stat olsem wanpela kiau, na
bihain em kamap olsem wanpela liklik snek, na bihain wanpela samting i
stap insait long karamap, na bihain em i kamap wanpela kala kala
bataflai we i bikpela pinis. Olsem ol Kristen, yumi tu i save go insait long
senis: yumi save senis long wanpela mak i go long narapela gutpela mak
moa.

Baibel i wokim yumi olsem taim yumi i go insait long Tok Tru, na lukluk
long God long mira bilong Tok Tru, yumi kamap olsem Em stret. God
long Tok Tru i go inap yu kamap olsem God, husat i no save lus o
pundaun. Senis nau!

PREA BILONG TUDE

Papa, mi pre long wanpela bikpela hangre long Tok Tru bilong Yu.
Helpim mi long klia gut long dispela insait long Nem bilong Jisas.

DIKLERESEN

Mi senis insait long Tok Tru bilong God. Mi muv long glori i go long glori
long pawa bilong Tok Tru. Best vesen bilong mi em i wok long kamaut
long Nem bilong Jisas.

MOA STADI
Jon 1:14

365 BAIBEL SALENS - DE 353
Luk 24:1-35; Buk Song 129-139

SANDE, DISEMBA 20

WIN LONG TOK TRU

Aposel 19:20
Long dispela pasin tok bilong Bikpela i wok strong long ol manmeri,
na i kamap strong long laip bilong ol.

Insait long siti Efesus, Aposel i autim tok na planti manmeri i tanim bel na
kam long lait bilong Bikpela bilong mipela Jisas Krais. Strong na pawa
bilong em i stap insait long skripsa long tude. Wanem samting i gro em i
no Pol, tasol em i Tok Tru we em i wok long autim.

Moa na moa bilong Tok Tru em i min olsem yu bai winim ol enemi, na
liklik na liklik bilong Tok Tru em i min olsem enemi bai i daunim yu. Taim
yu wok long fidim yu yet long dispela Tok Tru, yu bai win insait long Nem
bilong Jisas.

PREA BILONG TUDE

Bikpela, helpim mi long gro insait long Tok Tru bilong Yu na long olgeta
taim ritim Tok Tru bilong Yu. Helpim mi long sanap long ol bikpela
tingting bilong Tok Tru bilong yu na long no ken muv i go longwe long ol
dispela bikpela tingting long Nem bilong Jisas.

DIKLERESEN

Tok Tru insait long mi i wok long gro na winim olgeta samting insait long
laip bilong mi. Mi bosim maket ples, helt, wok ministri, na olgeta samting
long Nem bilong Jisas.

MOA STADI
Jeremaia 23:29

365 BAIBEL SALENS - DE 354
Habakuk 1-3; Kamapim Tok Hait 12

MANDE, DISEMBA 21

I NO LONG TUDAK

`1 Tesalonika 5:2
Yupela yet i save pinis, De bilong Bikpela bai i kamap wantu tasol
olsem stilman i kam long nait.

Baibel i tok olsem Jisas bai i kam olsem stilman long tudak. Planti i kolim
dispela tok na i kisim mining bilong dispela tok olsem no gat man i save
long taim Masta bilong mipela bai i kam. Taim yu wok long rit, yu ken
abrusim wanem em i mining bilong dispela ves.

Skripsa bilong mipela long tude i tok olsem mipela husat i stap insait long
Krais i no paul na stap long taim Em bai i kam. Mipela i stap long lait, i no
long tudak. Luksave long wanem samting ves 4 i tok insait long seim
sapta bilong 1 Tesalonika: "Tasol yupela ol brata yupela i no i stap long
tudak, na yupela bai i kirap nogut long lukim dispela de i kamap, olsem
man i kirap nogut long lukim stilman i kam. Nogat. Yupela §‡ olgeta i
man bilong lait na bilong san. Em bai i kam olsem wanpela stilman long
ol lain husat i stap long tudak. Preisim Bikpela, bikos olsem yu, yu bai
save, long nau, yu bai kisim ples bilong yu inap Em i kam.

PREA BILONG TUDE

Bikpela, helpim mi long bihainim wanem samting i impoten i go inap long
taim Yu kam bek. Mi rausim olgeta samting i pasim mi na i distebim
wokabaut bilong mi long stap stret insait long Nem bilong Jisas.

DIKLERESEN

Mi bai kontinu long gro insait long lait bilong Bikpela bilong mipela Jisas
Krais. Lait bilong Tok Tru em i sain insait long olgeta samting mi tasim
long Nem bilong Jisas.

MOA STADI
Matyu 24:42

365 BAIBEL SALENS - DE 355
Sepenaia 1-3; Kamapim Tok Hait 13

TUNDE, DISEMBA 22

GO PAS LONG OL SAMTING

Jas 5:6-7
Long taim bilong Samgar, pikinini bilong Anat, na long taim bilong
Jael, ol bisnisman i pret long ol raskol na ol i no moa wokabaut long
ol bikpela rot. Ol man i mas wokabaut i go i kam, ol i save hait na
bihainim ol liklik rot tasol. Debora, ol Israel i no mekim wanpela
samting. Ol i stap nating inap long taim yu kamap. Na yu olsem
wanpela mama bilong lukautim ol.

Ol de bilong wokim samting, politiks, na wok ministri em God i givim i go
long ol wokmanmeri. Em i givim ol wanwan manmeri gutpela marimari
long kisim ol dispela samting na go pas long ol dispela taim. Baibel i
statim stori taim em i tokim yumi olsem dispela em ol De bilong Samgar,
tasol long ves 7, wanpela meri ol i kolim Debora em i kirap.

Debora em i kirap long de bilong wanpela narapela man bikos man
bilong ol dispela de em i no kirap. Ol dispela de i bilong yu, na yu nid
long kirap na kisim ol dispela teritori. Famili bilong yu na olgeta lain i
raunim yu i wok long wetim yu. Kirap!

PREA BILONG TUDE

Bikpela, mi save olsem olgeta samting i wok long wet long mi. Helpim
long Spirit bilong Yu long kirap na kisim bek famili bilong mi long sik,
turangu pasin, na dai long Nem bilong Jisas.

DIKLERESEN

Mi go pas na kisim kontrol antap long olgeta samting. Mi gat strong
bilong God long kisim bek famili bilong mi long Nem bilong Jisas.

MOA STADI
Josua 1:3

365 BAIBEL SALENS - DE 356
Hagai 1-2; Kamapim Tok Hait 14

TRINDE, DISEMBA 23

YU DISPELA MAN O MERI

Matyu 11:3
long askim Jisas olsem, “Ating yu dispela man God i bin promis
long salim i kam, o mipela i mas wetim narapela?”

Taim Jon bilong Baptais i bin kalabus na i stap long pen, em i tingim
wanpela samting: Jisas em i Mesaia husat i bai kisim bek em. Em i no
klia wai na em i stap long kalabus taim Mesaia i stap autsait na i wok
long mekim wok bilong Papa bilong Em. Olsem na em i salim ol disaipel
bilong me long askim Jisas, "Yu dispela man?"

Olgeta ol pren na famili memba bilong yu husat i no gat sans long mekim
samting o rot bilong ol i pas, em ating ol i askim dispela seim kwesten
tude. Yu dispela man o meri husat i bai kisim bek famili bilong yu? Tude,
mekim disisen long stap olsem man o meri bilong kisim bek famili bilong
yu. Stap olsem dispela man o meri bilong kisim bek ol long taim nogut.
Autim tok bilong Jisas i go long ol na bringim lait i kam insait long famili
bilong yu. Stat tude, bikos yu dispela man o mer we ol i bin we i stap long
en.

PREA BILONG TUDE

Papa, givim mi gutpela marimari bilong kisim bek ol manmeri husat i
nidim Yu. Mekim mi dispela lait bilong sain long ol rot bilong laip, long
nem bilong Jisas.

DIKLERESEN

Mi kirap long stap olsem man o meri bilong kisim bek famili bilong mi. Mi
gat wanpela saplai long sapotim ol manmeri husat i nidim God, long Nem
bilong Jisas.

MOA STADI
Aisaia 61:1

365 BAIBEL SALENS - DE 357
Sakaraia 1-2; Kamapim Tok Hait 15

FONDE, DISEMBA 24

SENISIM TERITORI

Hibru 12:22
Yupela i kamap pinis long maunten Saion, na long biktaun bilong
God bilong i stap oltaim, em taun Jerusalem i stap long heven.
Yupela i kamap pinis long ol tausen tausen ensel ol i bung na
amamas i stap.

Baibel i tok olsem yumi i kam long maunten Saion, yumi i kamap long ol
tausen tausen ensel. Nau yet, yu bai save tasol long ples we yu stap
long en long graun. Tasol olsem pikinini bilong God, yu no stap tasol long
hap; yu wok long stap long Saion. Yu wanpela sitisen bilong Saion.
Aidentiti bilong yu long sait bilong spirit em Saion.

Long Saion, i no gat taim bilong drai o pundaun na i no mekim samting.
Long hap, ol taim nogut bilong dispela laip bai i no inap kamap long yu.
Stap olsem wanpela sitisen bilong Saion na toktok olsem wanpela
pikinini bilong Saion. Yu bilong wanpela teritori we i gutpela moa.

PREA BILONG TUDE

Mi pre olsem gutpela marimari bilong God i karamapim mi. Mi givim tok
oda long olgeta gutpela blesing long bihainim mi, na mi bai kontinu long
tingting long dispela blesing bilong Saion long Nem bilong Jisas.

DIKLERESEN

Mi wanpela sitisen bilong Saion, na mi no sot long saplai. Mi givim tok
oda long olgeta ples we i storim ol samting bilong mi long pulap na
kapsait long nem bilong Jisas i gat olgeta strong.

MOA STADI
Buk Song 2:6

365 BAIBEL SALENS - DE 358
Sakaraia 3-4; Kamapim Tok Hait 16

FRAIDE, DISEMBA 25

DISPELA DE WE GOD I KISIM BEK

Hetman 6:25-26
"...Na yu brukim dispela alta papa bilong yu i bin wokim bilong lotu.
Na katim dispela pos i gat piksa bilong god meri Asera, em dispela
pos i sanap klostu long alta. ...Na yu wokim wanpela gutpela alta
bilong mi, Bikpela, antap long dispela liklik maunten."

Gideon i kisim tok stia long brukim alta bilong god Bal na bildim wanpela
alta i go long Bikpela long dispela ples. Dispela ples em God i kisim bek
taim Em i mekim dispela samting. Tude, sampela tok pait i kamap long
selebresen bilong de Bikpela Jisas i bon long 25 de bilong Disemba bikos
em i wankain olsem bikpela de bilong ol narapela lotu. Tasol dispela
bikpela tingting em i stap yet: wanem samting ol manmeri i save yusim
long narapela wok em God i ken kisim bek na mekim i kamap holi bilong
mekim wok bilong Em.

Long Nem bilong Bikpela Jisas Krais, yumi kisim bek dispela de bilong Em!
Yumi no tingting moa long wanem samting i bin save kamap tasol yumi
tingting long Em i husat. Taim em i bon em i taim we wok bilong God i
kisim bek yumi em i kam insait long wol na i stat bilong God i inapim ol plen
bilong em long yumi.

PREA BILONG TUDE

Papa, mi tok tenkyu long Yu long presen bilong Bikpela Jisas Krais i kam
insait long wol. Tenkyu long salim Pikinini Man bilong Yu olsem lait na man
bilong kisim bek ol manmeri. Mi amamas long taim Em i bon long en, na
bel bilong mi i tenkyu long kisim bek mi na givim mi laip long wok Em i
mekim.

DIKLERESEN

Jisas Krais i stap king, na Em i win na dispela win bilong em i kamap insait
long laip bilong mi. Mi stap aninit long Em, na mi wokabaut insait long
olgeta samting Em i winim pinis. Alelyuia, Krais i winim olgeta samting!

MOA STADI
Aisaia 9:6; Luk 2:10-11

365 BAIBEL SALENS - DE 359
Sakaraia 5-6; Kamapim Tok Hait 17

SATADE, DISEMBA 26

SAPLAI BAI I KAM

Filipai 4:6
Yupela i no ken wari long wanpela samting. Nogat. Oltaim yupela i
mas tokim God long olgeta hevi bilong yupela. Yupela i mas prea
long God na tok tenkyu long em, na askim em long helpim yupela.

Tingim olsem yu gat wanpela Papa hisat i gat ol bulmakau long tausen
liklik maunten, dispela Man i Wokim Olgeta Samting, em i askim yu long
tokim Em long ol samting yu nidim. Wanpela naispela samting tru!
Skripsa bilong tude i tokim yumi olsem yumi no ken wari long wanpela
samting. Wanpela samting tasol yumi nid long mekim em long tokim Em
long olgeta samting yumi nidim.

Tude, kisim taim long tokim God long olgeta samting yu nidim. Bringim ol
prais bilong ol samting yu nid long baim i go long Em, bikos Em i ken
baim ol. Papa bilong Yu long Heven em i rits moa long olgeta samting yu
ken tingim taim yu tingim dispela wod "rits," na saplai bilong Em i stap
oltaim oltaim. Yu no ken sot long samting o stap wantaim hevi na pen,
bikos yu gat wanpela rits Papa long Heven. Tokim Em long olgeta hevi
bilong yu.

PREA BILONG TUDE

Papa, mi tokim Yu ol samting we mi nidim. Mi pre olsem olgeta samting
mi laikim em Yu bai givim long mi. Mi pre long laikim bilong Yu long mi na
long ol manmeri husat bai lukim mi, long nem bilong Jisas.

DIKLERESEN

Ol prea bilong mi em bai i ansa wantaim wanpela yes. Mi bai stap long
wanpela laip we i gat planti samting, na olgeta samting em Yu bai
saplaim long mi long heven long nem bilong Jisas.

MOA STADI
Buk Song 50:10

365 BAIBEL SALENS - DE 360
Luk 24:35-53; Buk Song 140-150

SANDE, DISEMBA 27

NO GAT MOA WARI

Matyu 6:34
Olsem na yupela i no ken tingting tumas long tumora. De tumora em i
ken tingting long samting bilong em yet. Hevi bilong wanpela de em
inap long dispela de tasol.

Olsem wanpela pikinini bilong God, God i no anointim yu long wari long
tumora. Wanpela samting tasol i ken wari long tumora em "tumora." God i
save olsem tingting bilong yu i ken wok planti taim long tingim ol samting
bilong baim, ol kaikai, na ol narapela samting. Em i givim tok oda long yumi
long no ken wari long kaikai, klos, bodi bilong yumi, laip bilong yumi—o
wanpela samting!

Olsem na planti manmeri bilong God i save bilip olsem yumi mas no ken
tingting, tasol dispela em i no wanem samting Em i minim. Wari em i kam
long ples bilong laikim tru samting, na i no save olsem yu wanpela
Embeseda bilong Heven. Skripsa i tok olsem no ken kisim wanpela tingting
we i mekim yu i wari. Yu wanpela sit bilong God, na Em i blesim yu
wantaim olgeta blesing bilong givim laip long yu. Tenkyu long Em pastaim
long ol samting bai i kamap long laip bilong yu, na saplai bilong yu em bai i
planti tru. Noken wari.

PREA BILONG TUDE

Mi pre olsem ol de bilong mi em gutpela marimari bilong God bai i
karamapim. Mi no inap sot long wanpela samting o bai i no gat samting i
stopim mi long laip bilong mi. Holi Spirit, stap olsem man we i plenim ol
samting long laip bilong mi na mi bai no inap long misim wanpela opotuniti.
Tenkyu Bikpela, long holim tumora bilong mi insait long nem bilong Jisas.

DIKLERESEN

Laip bilong mi em i gat olgeta saplai bilong em na olgeta ples i storim ol
samting bilong mi i pulap. Mi go pas na kisim kontrol long ol risos bilong
mi, na mi no inap long sot long gutpela samting long nem bilong Jisas.

MOA STADI
Filipai 4:6-7

365 BAIBEL SALENS - DE 361
Sakaraia 7-8; Kamapim Tok Hait 18

MANDE, DISEMBA 28

OL TRUPELA RITS SAMTING

Efesus 3:8
Mi aninit tru long olgeta arapela manmeri bilong God, tasol em i
marimari long mi na givim dispela wok long mi, em wok bilong autim
gutnius long ol arapela lain. Dispela gutnius i tok long olgeta gutpela
samting bilong Krais, em yumi ol man i no inap tru long skelim na
kaunim.

Strait of Hormuz em i kamap olsem wanpela nambawan hap bilong
2025-2026 Middle-East kraisis na eneji kraisi long wol we i kamapim senis
na bagarapim planti ikenomi long graun. Hau na wanpela liklik hap rot
bilong wara em ol i ken yusim long mekim ol ikenomi bilong North
America, Asia, na Africa i pilim pen bilong wanem samting i wok long
kamap long Middle East?

Ol kantri i gat ol ikenomi, planti bilong ol i kamap long gutpela tingting
bilong man, tasol i gat samting we Baibel i kolim olsem ol gutpela samting
bilong Krais we ol man i no inap long skelim na kaunim. Dispela em i
winim oil, gol, o daimon. Insait long God, yumi gat ol samting we i rits moa
long dispela wod "rits." Taim yu kisim moa bilong Tok Tru bilong Em, yu
bai stap long laip we i bihainim ol rits samting bilong Em. Ol samting we i
kamap long Graun i no inap long bagarapim yu bikos saplai bilong yu em i
kam long antap.

PREA BILONG TUDE

Bikpela, larim saplai bilong mi i kapsait i go long olgeta de long laip bilong
mi. Mi pre olsem ai bilong mi bai i op long lukim olgeta risos we i raunim
mi.

DIKLERESEN

Mi givim tok oda na mi tokaut olsem saplai bilong mi em bai i no inap long
drai. Olgeta ol wok nogut bilong dispela graun bai i no inap long kamapim
senis long laip bilong mi long Nem bilong Jisas.

MOA STADI
Efesus 2:7

365 BAIBEL SALENS - DE 362
Sakaraia 9-10; Kamapim Tok Hait 19

TUNDE, DISEMBA 29

OL PIKININI MAN NA PIKININI MERI BILONG TANDA

Mak 3:17
Na em i makim tu Jems, pikinini bilong Sebedi, wantaim brata bilong
en Jon. Na em i kolim tupela long nem Boanerges. Mining bilong
dispela nem i olsem, “Ol man i olsem klaut i pairap.”

Tupela brata insait long Skripsa—Jems na Jon—tupela i no kisim dispela
niknem ol pikinini man bilong tanda nating. Pasin bilong tupela em pasin
bilong sanap strong na i gat bikpela laik long mekim wok bilong kingdom.
Taim wanpela liklik ples long Samaria i tok nogat long Jisas, ol i toktok
wantaim bel i kirap tru, na yupela i askim, "Bikpela, yu laikim mipela long
singaunim paia i kam daun long heven na i kukim ol?" Jisas i krosim
tupela, tasol dispela em i soim pasin bilong tupela long onaim kingdom
bilong God.

Na yu—wanem em i niknem bilong yu long sait bilong spirit? Ol manmeri i
save olsem yu save wanem kain pasin? Kamapim tingting long tude, ol
manmeri bai i save long yu long samting we i bikpela moa. Em i ken pasin
bilong winim ol soul, helpim ol turangu manmeri, o mekim bikpela samting
insait long oganaisesen bilong yu. Stap olsem wanpela pikinini man o
pikinini meri bilong tanda long we bilong yu yet.

PREA BILONG TUDE

Papa, mi pre olsem anointing bilong Yu na gutpela marimari bilong Yu bai
helpim mi long mekim gut ol samting long we bilong mi yet. Ol manmeri i
ken save long mi long wanpela samting we i bikpela insait long nem
bilong Jisas i gat olgeta strong.

DIKLERESEN

Mi mekim tok oda na mi tokaut olsem mi karim paia bilong God. Ol bai
kolim nem bilong mi namel long ol bikpela manmeri bilong bilip. Mi save
long God bilong mi, na mi bai mekim ol bikpela samting long Nem bilong
Jisas.

MOA STADI
Luk 9:54

365 BAIBEL SALENS - DE 363
Sakaraia 11-12; Kamapim Tok Hait 20

TRINDE, DISEMBA 30

HOP BILONG GLORI

Kolosi 1:27
Long laik bilong em yet, God i bin soim dispela tok hait long yumi ol
manmeri bilong en, bai yumi ken save, dispela tok em i gutpela tru
na em inap helpim olgeta manmeri bilong olgeta lain. Dispela tok
hait em i olsem. Krais i stap wantaim yupela, na yupela i wetim em i
bringim yupela i go i stap wantaim em na bai yupela i kisim ol
gutpela gutpela samting bilong en i stap long heven.

Nambawan bikpela investmen we wanpela man o meri i ken mekim em
long kisim Bikpela Jisas Krais. Em tasol bai mekim tumora bilong yu i
stap gut. Baibel i tok olsem Krais insait long yu em i hop bilong olgeta
glori. Ol samting i ken luk olsem ol i isi isi na sampela i ken mekim yu no
pilim gut, tasol God insait long yu em i evidens olsem tumora bilong yu
em bai gutpela moa.

Dispela yia em i pinis, na yu ken tingting long ol samting yu ken mekim
gut moa. Tasol tenkyu God, bikos insait long Em, narapela sisen bilong
yu em bai gutpela moa na i sain brait moa. Dispela oil bilong Bikpela em
bai mekim yu pinis wantaim glori!

PREA BILONG TUDE

Bikpela, tenkyu long Yu olsem bihaintaim bilong mi em i bai gutpela
insait long Yu. Larim olgeta samting we i stap insait long mi na i holim ol
samting nogut i bruk long Nem bilong Jisas. Larim glroi bilong Yu i
kamap ples klia long laip bilong mi, long pinis bilong dispela yia, na long
olgeta yia we i kam bihain.

DIKLERESEN

Pawa bilong God em i stap insait long mi. Mi givim tok oda long olgeta
blesing we i hait long kamap ples klia nau. Famili bilong mi na mi bai stap
long lukim glori bilong God long nem bilong Jisas.

MOA STADI
Galesia 2:20

365 BAIBEL SALENS - DE 364
Sakaraia 13-14; Kamapim Tok Hait 21

FONDE, DISEMBA 31

PINIS GUT TRU

2 Timoti 4:7
Mi bin ran strong long gutpela resis bilong laip. Nau mi kamap pinis
long mak, na mi bin holimpas bilip bilong mi long God.

Skripa bilong yumi long tude em ol i save yusim long planti kainkain we.
Planti lain i save yusim long ol funerel o long taim bilong wari na sori.
Tasol, dispela skripsa em i bikpela moa; em i soim wanpela man o meri
husat i ranim wanpela resis na i pinisim gut dispela resis.

Dispela yia, yu tu bai pinis gut. Yu bilip, na nau em i taim bilong tingting
long narapela sisen. Tingting long ol eria yu nid long wok long en na
askim Holi Spirit long helpim yu. Bihaintaim bilong yu em i stap gut moa,
olsem na muv i go fowod wantaim strongpela tingting. Insait long olgeta
samting, yu bai stat gut na pinis gut moa. Yu wanpela man o meri husat i
save pinis gut insait long nem bilong Jisas.

PREA BILONG TUDE

Bikpela, mi tok tenkyu long yu long dispela yia. Taim mi go insait long
dispela nupela sisen, helpim mi long fokas long samting we i impoten tru
long mi. Kamautim na rausim ogleta samting we i ken distebim ol gutpela
samting long kamap long laip bilong mi long nem bilong Jisas.

DIKLERESEN

Taim dispela yia i pinis, olgeta blesing we mi bin misim, mi karim i go
long narapela sisen. Mi kamapim wanpela ples insait long hat bilong mi
na spirit bilong mi long kisim ol nupela blesing bilong dispela yia i kam
long nem bilong Jisas.

MOA STADI
Hibru 12:1

365 BAIBEL SALENS - DE 365
Malakai 1-4; Kamapim Tok Hait 22

